
 غزل

لحد لګیږي سبا چې سر زمــــــــــــا په تیږه د  

 راځه چې نن مـــې زړه له تا سره بې حد لګیږي

 صمد به عــــــــــفوه راته کاندي د صنم د مینې

 په زړه مــــــې خوږ چې قل هو والله احد لګیږي

 ښـــــــــــکلا پلویه له پښو هغه بدرنګي غورځوه

 چـــــــــې د لاس تیږه یې په غاښ د محمد لګیږي

ف مین یم چې له ښه نه ښه دیپــــه یوه داسې کی  

 د شپــــې د ستوریو ډک آسمان به په چا بد لګیږي

 لکه لیـــــــــــــــــــــنده کږه له لرې نڅاګره ښکلا

 مقصــــد مې زړه دی مقصد غشی په مقصد لګیږي

 چې سُر و تال د بوډۍ ټال ټول د کاروان دي یاران

ود لګیږيـــــــغزلې له نغمې سره یې خله ګلــــــــ  

 پیرمحمد)کاروان(

 زړه زمری دی بس خطاوې به ترې کیږي

 د هوسیو ســترګو غلاوې به ترې کـــیږي

 یو انســان دی مهربان دی غــوسه کیـــږي

 کله کله تاوې مـــــــاوې بـــه ترې کیـــــږي

 لېونی دی په واده کـــــــې پـــه ژړا شـــــي

ې بــــه ترې کیږيپه لمانځه کې هم خنداو  

 چې ګلونه یې ګېــډۍ ګېډۍ خـــوښیــــــږي

 نو ګېډۍ ګېډۍ دعاوې به ترې کـــــــــیږي

 واورې ووې زما خور ده نوم یې ســــوله

 ها چې راشي نو موسکاوې به ترې کیږي

 ماشومان چې له جګړې نـــه مـــرور دي

 شي پخلا به مشغولاوې بـــــه ترې کیږي

په ســرو غاټولــو واوړيسره زخمونه به   

 ژېړبخونې شان رڼـــاوې به تـــرې کیږي

 د کــــــــــاروان غــزلې مستې جینکۍ دي

 چـــې په خود راشي ګډاوې به ترې کیږي

 پیرمحمد)کاروان(

 شعرونو سوداګرې شـــــــــــــــرابي غزل په څو دی

ـو دید الهام پرخو پریولی ګلابــــــــي غزل په څـــــــ  

 

 زړه مې بیا دغم په لاس کې دغمونو څپـــــــــې راوړې

 ستا د برندو برندو سترګو عقابي غزل په څــــــــــو دی

 

 د لیمو له خانقا یې صوفیانه غزلې غــــــــــــــــــــــواړم

 داسې چېرې هم نه وایم وهابي غـــــــــزل په څـــــو دی

 

ـــــــــه زیړي نرګس لیکلیما دې نوم په سپینو اوښکو پـــ  

 نرګسي غزل په څـــــــــــــــو دی شین ابي غزل په څو دی

 

 چې شعریت په کې موسکۍ وي چې کاروان یې په یاد وایي

 ســــــــــــــــــــتا د مخ د سپینې پاڼې کتابي غزل په څو دی

 پیرمحمد)کاروان(

ــــمهکه یبلې پښې پر تودو تېغنو ودرېدلی یــــــ  

 د غنمرنګو لونګین ته رسېدلــــــــی یـــــــــــمه

 په تللیو سترګـــــــــو پسې ډېر ډېر ژړېدلی یمه

 ته به ویـــــــــده وې د آسمان ستوریو لېدلی یمه

 درست ماشومتوب را باندې سترګې تورولې ادې

 د رنــــــــــــــجو سیند یمه له سترګو بهېدلی یمه

ـپوږمۍ را ګوري راته غږ نه کويد نیمو شپو ســ  

 غریب مارغــــــــه یم په ځنګل کې چغېدلی یمه

 زخمي آواز مې پر جـــــهان راګ د سُرور لګیږي

 د زړه تر څنګه پــــــــــــــــــــه وزرو لګېدلی یمه

 ژوندی پژواک یم دوی مې وژني خو را و خېژمه

هګني نو څو ځله ګړنګ ته غـــــــــورځېدلی یــم  

 د زړه د سر هره تڼاکه کې مــــــــــې توری توری

 غزل غزل دې کړمـــــــــــــه ګل ګل غوړېدلی یمه

 لکه د اوښکو د کـــاروان مې ترېنه مــــه وباســـئ

 چې یــــــــــې د سترګو په جنت کې لوبېدلی یــمه

 پیرمحمد)کاروان(

اړه وهــــــــــــخدای ته وه روانه وزر سوي پرې یې غ  

دې ولاړه وهـــــــــــم لانـــــــــبیا زمونږ ژړا تر موټر ب  

 

ېــــــګا په روژه ماتي کــــــــاوښکې په اوبو کې وې بې  

اړه وهـــــــــــــچا مو وې خرما رېبلې ژوند مو دښته ش  

 

وخت ومهــــــزه د خدای په در کې د خپل کور په دعا ب  

ور زیاړه وهـــــــــــــــد م ماته ګاونډي کړې د خور او  

 

 ما چیغې وهلی نه شوې چوپ د زړه په کونج کې ناست

ه مې په ستوني کې د کاڼي په څېر لاړه وهــــــــــــــوچ  

 

ن د بُورو،ورارو غږــــــه د وطـــــــــــــدا غزل کاروان  

هیدو وینو ژباړه وهـــزل کاروانه د شــــــــــــــــــــدا غ  

 

۱۳۹۶وزا ج ۱۱  

 کابل افغانستان

 تږي ګلاب راته وې، نری باران خـــــوږ دی

 خو ما دا نه منله، ما وې جــــــــانان خوږ دی

 

 سهارنۍ بلبلې، ورســـــــــــــــره مله کړه نغمه

 د غره په خوا کـــــې کلیه، ستاسو اذان خوږ دی

 

 چې ته د ګل غوندې یې، که ګل د تا غوندې دی

ایمــــــان و وایه، کوم یو ګومان خوږ دیاې په   

 

 په یوه سړي میَنه، مسته د خیـــــال ښاپېـــــــرۍ

 ور غاړې وتې وایي، په خدای انــسان خوږ دی

 

 غنم غنــم خوږه ده، بــــــــــنتِ آدم خــــــــوږه ده

 هو د حـــــــــــــوا پر خالق، ایمان ایمان خوږ دی

 

د تورې ګوړې پــــــه شاننړۍ به هم خوږه وي،   

 لکه انګور د میزان، افغانستان خــــــــــــــــوږ دی

 

 ورکړه د خدای ده کنه، تورسترګې ویــــــــې منه

 سترګې به ستا وي خوږې، شعر د کاروان خوږ دی

۱۳- ۱۳۹۶-ثور  

 چې ورته خولې شوې داصیلو مرغلرو اوبــــــه

اوبـــــــــــهخپلو خبرو ته دې ورکړې د سندرو   

 ستا د تصویر تنکیو پښو ته شیشې مه شه لـــــشې

 په کاڼو چېرې ماتې مه شه د جوهـــــــــــــرواوبه

 زما د زړه د مینې زور پاس په لــــــــېمو کې ګوره

 په بره خېژې اشنا تـــــــــــــل د زورورو اوبـــــــه

ـو للــــموخدایه ! باران د مینې راوله پر وچـــــــــــ  

 غواړي ګلان لکه د تږو مســــــــــاپــــــــــــــرواوبه

 ګودرې شاړې منګي مات دي په کې څاڅکی نه شته

 ستا د لاســــــونو د جوړه شپــــــــــــینو کوترو اوبـه

 پرګلو څاڅي کوم د مینې پېغمـــــــبر ژړلــــــــــې ؟

له وزرو اوبــــــه د شــعر د شاتو د مچــــــــــــــــیو  

 کله چې لـــــــــــــیکي خپل صنم تــه صوفیانه غزله

 قلم ته واچـــــــــــــــــــــــوي کاروان د نیلوفر اوبه

 پیرمحمد)کاروان(

 امــام و له قیام را غــورځېـدلـی په جـومـات کې

 سجدې په وینو سرې وې بم چاودلی په جومات کې

 

دو ، د قاري پــــــــــه حنجره کېمات غشی د پولا  

 قران و پاڼې پاڼې سوځــــــــــــېدلی په جومات کې

 

 سیلۍ وه د سرې اوسپنـــــــې ناڅاپـــــــــه را الوتې

 ګل ګل د دعا لاس و ریږدیدلی په جومات کــــــــې

 

 او پلار یې مات رحیل لکه خپل زوی غېږ کې نیولی

ه جومـــــــــــــــــات کېلښتی د اوښکو وینو بهېدلی پ  

 

 الف د یوې پرې ژبې پر سر پـــــــــــه وینو سور و

 د میم توری په زړه و لګــــــــــــېدلی په جومات کې

 

 زوال یې خدایه کــــــــــــبر کړې په روی د ملایکو

 شیطان له خــــــــــر مستۍ و ګډیدلی په جومات کې

 پیرمحمد)کاروان(

وسم دی مهربانه کـــــه وطن ته راځېدا دې م  

 درد په وطن کې دی درمـانه که وطن ته راځې

 خولې مو ګــــــــنډلې د فولادو په تارونو یو چا

 زمونږ د سترګو تــــــــرجمانه که وطن ته راځې

 تږي ګلونــــه یې په غـــېږ کې مړغیجن دي ولاړ

اځېد مــــــــــــینې شړکنده بارانه که وطن ته ر  

 جــــــامې د امن د لمر واغونده سهار به مو شې

 د جنګ په شپه ورکه جانانه که وطن ته راځـــې

 بې تا سرغوڅی سِتان پاتې دی تاوان دی تـــاوان

 افغانستان به شي افغانه که وطن تــــــــــــه راځې

 مړ به له غم یم چې تابوت دې لــــــه یونانه راځي

ځوانه که وطن ته راځېشم به ژوندی ، ژوندیه   

 لکه ټپې دي درپســــــــــــــــې ټولې شملې لوپټې

 زمـــــــــــا زار زاره یاقربانه که وطن ته راځې

 د کاروان زړه شولو نری نری تار تار در پسې

 شـــــي به امېل دُر و مرجانه که وطن ته راځې

هجري شمسي ۱۳۹۵حوت  ۱۳  

ــــــــــــــــــېبلومه په ډیوو کې دعاګانــ  

 نیمه شپه مې په لېمو کې دعاګانـــــــــې

 له تسبو نه مې تارونه دي را ویستــــــي

 غږومه په نغمو کې دعاګـــــــــــــــــــانې

 طنازي یې په لفظونو کې نازي کـــــــړي

 په غزل په زمزمو کې دعــــــــــــــــاګانې

ـــې ديد رندانو سترګې برندې را پســــــ  

 کړنګومه په پیالو کې دعــــــــاګـــــــــانې

 کړه مې لپه میناتور جام د مـــــــــــرجـــانو

 تنده غریه څښه اوبو کې دعـــــاګانـــــــــې

 د برکلي به وي سخ چې وي د ســــــــولې

 پېغله ناوې په چمـــــــــــــــبو کې دعاګانې

چو را سره دیکچ او مېچ د چـــــــــــا د لې  

 مړې یـــــې مــه شه په بنګړو کې دعاګانې

 و کاروان تــه یې تورسترګې کړي ور یادې

 پـــــــــه دې ورځو په دې شپو کې دعاګانې

۲۹- ۱۳۹۵-دلو  

 

(c) ketabton.com: The Digital Library



 11 

 غزل

ي له بې قدرو نه غمي په تیږو ماتــــــــــډېر ش  

ه غشو ولي د جوماتــــــــابیل پــــــــــشته دي اب  

اجيــــــــــــوي حـــــــــکۍ د دجال دې نـونیوه ل  

ناتـــــې تر پښو لاندې ، و دروي لات و مـحق ی  

اووســــــــه پَرو د طــــــــــکه چلیپا ټپوس پـراښ  

ګونه دومره زیاتــــــــــــوایي چې دا ولې یې رن  

قادانوــــه نــــــــــــــپټ شه په خلوت کې د دوران ل  

ه دوه توته یو پیر د خراباتــــــــــــــــنارزي ورت  

وــــــــــــــــــوا کاروانه مه شه ګیله من له جاهلان  

اتــــــــــــیو ، مناجـــــــــــــدوی تلي په تله د لرګ  

 پیرمحمد)کاروان(

 نه مې له خیام نوشلي نـــــــــــــــــه مې له غنــي شراب

ـــزلې خلک بولي لـــېوني شرابولې مــــــې غــــــــــــــ  

 ټکـــــــــــــــــنده غرمه مې میخانه ده پـــه کې لمر ساقي

 شپه کې شي سپوږمۍ ساقۍ او ستوري مې شپني شراب

 ناسته راته څَو ، کې یوه مستـــه نـــــــــــظربــــــــازه ده

 خود به جوړومه له لمبــــــــــو د سپـــــــــــــــېلني شراب

 نن د چا زَړو سترګو له حــده ډېر بېخـــــــــــوده کــــــړم

 رند خرابوي چې ډېر یې غـــــــــــړپ وي ځنډني شراب

 دوې ډکې پیالې رانه پـــه منډه مـــــــــــنډه مــــــــــنډه وې

 دوې غرڅنۍ سترګـــــــــــــې وې نظر یې غرڅني شراب

ـــــــــــــوندې نشه نشههسې مې غزلې د نــــــــــــرګس غ  

 نوش مې دي د غره اوبه خو نه د جرمنـــــــــــــــي شراب

 دا راوړي تا له کــــــــوم جنت وو جنتـــــــــــــــي یې کړم

 وا کاروانه تا خــــــــــــــــــــــــو په ما څښلي ګبیني شراب

 پیرمحمد)کاروان(

ه شهــــرې مد غشو سترګې پې ړندې شه خو پې س  

ه شهـــــــــــستا د ګوربت د لوړ الوت وزرې پرې م  

ې اوسهــــــــــستا د شپېلۍ نغمې نغمې په کې زرغون  

ه شهـــــــــــــد غره شپونکیه ستا له غږ تشې درې م  

يـــــــــــــایله زخمونه مو د زړونو سره اوس ورغل  

ه شــــــــــــهد بېلتانه په ساندو بیا ارې ارې مـــــــــــ  

 ستا په دې زړه کې چې د ژوند څوکې په ناز ووهي

 د چمــــــــــــــــبه مارې د چارګل ماتې پَرې مه شه

 ستا د چلم پر ســـــــــــــرخانه دې وي سکروټې بلې

 مسته ملنګه مینــــــــــــه مـــــــــینه دې ایرې مه شه

نو شــاعـرانو خدایهد موسی خدایه د مــــــــــــــــــــیَ   

 د کوهِ طور د سر شپونکی دې بې اســـــــرې مه شه

 چې ستا کاروان یې له نغمو نه زر غزلـــــې جوړې

 د چورکونډي د بلبل چوپې انتَرې مــــــــــه شــــــــه

کاروان(پیرمحمد)  

 لمونځ مې یې کافر به شمه څنګه دې قضا کـړم

کې دې ادا کـړمراشه چې دخپل زړه په خلوت   

 ته دقدر شپه یې خو په شپوکې رانــــــــــه ورکه

 تاپسې به ډیرې اوږدې لــــــــــنډې شپې رڼا کړم

 غشــــــــــــې راکــــوه چې اژدها په تندي وولـم

 موســــــکه راته مه کیږه چې نښه به خطا کـړم

 زه هغه مجنون یم چې مې زړه خوره کیږدۍ کړ

له وچ ډاګه راپـــــــیدا کــــــــړم ګورې به لیلابه  

 دین دپښتو نغښتۍ دملالې پـــــــه ټـــــــــــپه کې

 دا دټپو ژبه به له خدای ســـــــــــــــره آشنا کړم

 ډول به شم اټن به شم شغا به شـــــــــــــــم دڅڼو

 بیا به طالبان دجومـــــاتـونو په ګـــــــــــــډا کړم

لمربه تـــرلاس ونیسم که خیرويخاورې یم خو   

 ستوری به شم پاس به له سپوږمی سره خنداکړم

 بیا به دغاټولو دغه لوټ کــــــاروان راټول کړم

 لاس به په سپرلی واړوم زر بــــــه یې پخلاکړم

 پیرمحمد کاروان

 دا بـــــــــــــه کرامات لري له تیږو اوبه وباسي

ځینې زړه وباسي ځینې ځینې ســـترګې له سړي  

 هغه چې ماشومه وه اغزي مې یې له پښو ویستل

 را دې شي له زړه مـــــې دې ویشتلي باڼه وباسي

 ناڅاپه شهنده شي په شــــــــغ راشي حمله وکړي

 خرپ شي په پنجو کې له پنجرو نه مارغه وباسي

 عشق چې زورور شي د طوفان وزرې واغوندي

ــــازې واښه وباسيلویې لویې ونې لکه مـــــــــــ  

 دا سترګې د کوم یوه زرغون ســمندر خویندې دي

 بیا په څپو راغلې چې به څوک لـــــه کاله وباسي

 دا ځلې دې داسې لېونۍ مینه ملــــــــــــګرې شوه

 یا به دې شي لمونځ او یا به تا له لمانــــځه وباسي

 سخ به دې کاروانه وي که ښکلې لاروۍ دې شوه

ه لار په تور کمر کې د غره وبـــــاسيدا به درت  

 را غورځېدلي د غـــــــــرور له اوچت غره دي سره

 د یــــــــــو د بــــــــل په لوغړنـو وینو سره دي سره

 د خاورو لوښی شه پاخه دې شي خو مړه چې نه شي

 یاران په خپلو کې بس اور دي او اوبــــــــه دي سره

بي ماشومان خــــــــو لــــــريدا چې سرونه سره ری  

 ترمنځ یې خدایه راشې غوښه او چـــاړه دي ســــــره

 خلک د یو د بل په سترګو کې لا خـاورې شــینـــــدي

 داسې موسم را چې بس یو بل ته رانـــــــجه دي سره

 کبلي چې روي د غرڅې له تي شیدې د، ریـــــــــدي

ــــــانه دي سرهدښتې زرغونې وي شپېلۍ دي او شپــ  

 لکه اوبو کې شي بوره لکه ډوډۍ کې مـــــــــــــالګه

 بیا به له زړه وایو چې دا خلک خواږه دي ســــــــره

 چې سره غېږ په غېږ شي توري ښــــــکلا و زېږوي

 دا هلکان جینکۍ خوند کا چــــې واده دي ســـــــــــره

ارواند وطن شپه لري سپوږمۍ او هـــم د ستوریو ک  

 سبا به ګورې چې مین په لمــــــــــــــر خاته دي سره

۱۳۹۴ -جدي  ۱۰  

 مه یــــې وژنئ ماشومان دي ارمانونـه

 موروطن باندې مې ګران دي ارمانــونه

 روژه مــــــــــاتي ته لا نه دي رســېدلي

 د خُرماوو پـــــــه ارمان دي ارمــانونـه

ڼکو وروڼـهد طاووس د زرغـــــــونو ب  

 ښکلوونکي د قـــرآن دي ارمانونـــــــه

 ورارې مه شه د وطـــن ملالې خویندې

 شنه غمه یې د پېزوان دي ارمــــانونــه

 د ګلاب ذِکر یې زخم دی په زړه کــــې

 په اغزیو کې روان دي ارمانونــــــــــه

 په خنجر که د موچي په تار حـــلال دي

نــــــــــــــونهد شهید افغانستان دي ارما  

 پیرمحمد )کاروان(

۱۳۹۴-عقرب  -۱۹  

 زړه چې غلې غلـــــــــــې د چمبې غوندې درزا کوي

 نجونې د لــــــــــــــفظونو مــــستې مستې شي ګډا کوي

 رایې شه ســاحل ته مرغــــــــلرې به در وشیــــــــندي

غا کويکله چې سخي سمندر شــــــــــور کــــــوي غو  

 میـــــنه جــــــــادوګـــــــــره ده پر هر چایې منلی ځان

 څوک به یې په جار وایي خو څوک به یې په غلا کوي

 دا ښکلې چې ځان یې په اوو پــــــــــــردو کې و نغاړه

ره او حــــــــــیا کويـوګوره سپین سترګي هم ترې وې  

ـــــــــــــــــولابان غاټــلپې یې سرونه دا کتار د بیــــــ  

ه دعــــــــــا کـــــــويـدا خو تږو تږو مسافرو تـــــــــ  

ـــاندې را واوښتـــــــهـراغله او پر هاغه پاس کنډو بــ  

ــــــــکه شـنه رڼا کويـــاې دا خو تورسترګې ده خو تـ  

 ستا کاروان شاعر نه دی خو ته چې ورته موسکه شې

لا کويـــــــــــــر کې هم بــبیا نو دا ساده سړی په شع  

۱۳۹۲-عقرب  – ۸  

 نــه په ستن او نه په تار پسې روان دی

 ګرېوان څیري ځي په یار پسې روان دی

 دی د لــــــــــــېچو له لیندو را وتـی غشی

 مرغۍ نه و لي پــــه مار پــسې روان دی

 په رباب کې په اوبــــــو او په بــنګړو کې

شرنګهـار پســــــې روان دیپسې ځي په   

 تر غچۍ ګوتې د زړه ، نیولی مـــــــــینې

 د ښکلا په ورک دیــــــار پسې روان دی

 له نارو یې تش لفـــــــــــــــــظونه ډکوینه

 ځي د زاڼو په کتار پـــــــــــــسې روان دی

 خیال کاروان ته رام پري پــــــه کجاوه کې

ــــې روان دیزرین اوښ یې دی مهار پسـ  

 پیرمحمد)کاروان(

و په نغمو یادوو خدایــــاعران یـــش  

ه لېمو یادوو خدایــي ګورو ، پـــــښکل  

 

 خدای بلد کړو د توبو په مـــــــــــــاتولو

 غړپ کوو له پېمانو یادوو خـــــــــــدای

 

 شېخ د کاڼو په تسپو یادوي خـــــــــــدای

یادوو خـــــــــدایموږ د اوښکو په تسپو   

 

 د ژوندون په ګوتو برګی تســــــــــپې وایو

 هم په ورځو هم په شپو یادوو خـــــــــدای

 

 یم هیرجن چې هیر مې نه شي راته خانده

 ســـــــــــــــتا له شونډو اننګو یادوو خدای

 

 ایا تونه دې په سترګو کې موســـــکي دي

ـادوو خدایستا له سترګو پښتنو یـــــــــــ  

 

 موږ کاروان د لېـــــــــــونو ازادي غواړو

 په کړۍ د زولنو یــــــــــــــــــادوو خدای

 پیرمحمد)کاروان(

 موسکه شه جانانه ستا دمړواوښـــکوپه شان یــــم

 راشه زرغونټال مې شه نری نـــری باران یــــــم

 

ـــپه دهراشه دځلاندوسترګووالې توره شـــــــــــــــ  

 لاره رانـــــــــه ورکـــــــــــــه مـــــسافردبیابان یم

 

 ښکل دې چې پرټنډه کړمه ښکل دې چې سجدې کړم

 خــــــــال مې کړه پرټنډه چې ددوو وروځوترمیان یم

 

 ته زما اختر زما سبب دخوشـــــــــحالۍ یـــــــــــــې

ان یمـــــــــشین مې له خنداکړه یوماشوم غوندې ارم  

 

داکړمـــــــین دې له خنــــجاردې له خنداشمه چې ش  

مــــــمان یـــــــــتوروډک اســـــــستاله برکته خودس  

 

ان مې شک پیداشوــــرځـــــــــــــستا پرټنډه پریوتم پ  

تاڅړیکه دپېزوان یمــــــــګوره چې کاروان یم که س  

 پیرمحمد)کاروان(

سمــندر لیدلـــــــى دىد څاڅكو په لېمو مې   

 په ټولو آیینو كې مې دلبر لیدلـــــــــــــــى دى

 

 شهید مازیګرى كوي شغلې لكه حـــــــــــسین

 شفق مې سور په غشو د شمر لیــــــــــدلى دى

 

 له زړه مې چې كړي جوړه وچو شوندوته كوزه

 ورځـــــــــــم پسې چا داسې كوزه ګر لیدلى دى؟

 

ـــتې اوښكې چې جوپې جوپې راځيدا مستې مس  

 دې پېغلو مـــــــې په سترګو كې ګودر لیدلى دى

 

 بتګر د تخیـــــــــل مـــــې جوړه وي بت د جانان

 په روح كې زمـــــــا كان یې د مرمر لیــدلى دى

 

 ته پوې یې چې دا څنګه شـو كاروان غزل غزل؟؟

ـــــیدلى دىدانن یې ایله یو نظر خـــــــــیبر لــــــــ  

 پیرمحمد)کاروان(

 په زړه مــــــــــې ولـــــې راورېږې څه باران خــــو نه یې

 هســـــې مې درد راویښوې زمــــــــا درمـــــــان خو نه یې

 د مـــــــــــخ په پاڼـه بــــه دې څـــــــه خوږه غزله لیک وي

ګــــــــران خو نه یې سپینــــــه کــــتابه یــــــادوم دې دومره  

 د خیال هُـــــــد هُــد دې راته ډېر ډېر پــیغامـــــــونه راوړي

 دا مـــــې خــطا وه چــــــې ویـــــــل مـــې سلیمان خو نه یې

 ستــــا د ستـم د انــتــها به درتــــه څـــــــــــــــــــه وایــــــمـه

و یې مـــــسلمان خــــو نـه یېد کــــــوم ظــــالم مــذهــب پیر  

 مـــــــا به بې وخــــته لېونی کـــــړې په اغــــزو به ګرځـــــم

 غېږ به رانه کـــــــړې ښکلیه باغــــــــه بیابــان خو نه یــــــې

 د ژوندد وچ ساحل په مخ مې لمدې شـــــــونــــــــډې نه ږدې

ه توپــــــان خو نه یـــــېشــنه سـمــندره زه دې څــــــه کــړم  

 د نور پـه غشو مــــــې له هسک نه په لېمـــــــــو کې ولــــې

ـــــو نه یېــنه راځـــې ستـــوری د اسـمان شوې مهربان خـــ  

ه کــــــــړېــښکلیه ســــالار کـــــــه مې د عشق د منزلونو ن  

ــو نه يــــــــبیا راته وایه چې درواغ وایې کــــــــاروان خــ  

 پیرمحمدکاروان

 ښار دهوښیارانو دی اوزه دغره سړی یمــــــــه

 تورې زولنې راپسې ګرځي لیونی یمــــــــــــــه

 

 ورکې مې تسبې دي دزنځیر په کړۍ ذکرکــــړم

 زرځله شهیدیمه او زرځله ژوندی یمـــــــــــــــه

 

ـــــــه دههره یوه مسره مې بس دتورو وینو لپــــــ  

 نه یمه شاعر دسروغاټولو کنډولی یمـــــــــــــــــه

 

 مانه شیشې مه تاووه زه خو څه څراغ نـــــــــــه یم

 نه مرم په طوفان کې عجیبه اور اورکــــــــــی یمه

 

 تاپه سپینولاسو باندې سین ته ورګـوزارکـــــــــړمه

ی یمهکاڼی ومه تور خو اوس له شوقـــه شین غمـــــ  

 

 ځان مې په مریو کې دتار غونــدې پټ کـــــــړی دی

 زه دکومې چټې پرټټرباندې ځــــــــــــونډی یمــــــــــه

 

 کوڼ که وي جرس نو خپل ویده کاروان به ویښ کړمه

 مــــــــات به شم په شرنګ دلیونی دلاس بـــنګړی یمه

 پیرمحمد)کاروان(

راټول ښه دياخ سـتا یادونـــــــــه پې   

 پردیس حــــــواس مي غزلبول ښه دي

 

 دغنمـــرنګ پـــه زنـــــخدان مــي نظر

 لیمه د بــــــنګو پــه کــــــنډول ښه دي

 

 لیژ التفات مي سوري زړه ته وکــــړه

 ګرانه! پتري په دې کچکول ښــــه دي

 

 مړه په ښکلیو کي نو څه توپـــــــیر دی

ښــــــــه دي مړه پریږده یې ښکلي ټول  

 

 سترګي، لیمه، وروزي، باڼه، خالــــونه

 قاتلان ټول د دې کهول ښــــــــــــه دي

 

 "ریحانه چاته ور یـــــــــادیږې پوري"

 "د چم په دښتو کي غـــــــاټول ښه دي"

 خالد)ریحان(

 چې نظر د کبرجنو ورتـــــــــــــــه برند شي

ـه هنداره دغـه دند شيلیږ دي پاتې پـــــــــــــ  

 

 د دې ښــــــــــــکلو عجیبه غوندې بازار وي

 کار دي نه وي، خو بس کار دي پکې بند شي

 

 د ځوانۍ له زوره مستې هسې نــــه چـــــــــې

 رانه مات دي په نازونو کي مړونـــــــــد شي

 

 دا پی مخي د پېریــــــــــــــــانو په شان بویه

اسانه مــــــــې په بند شيخدای خبر چې په   

 

 د غزل جاغور دي تش کړمه پـــــــــه حسن

 چې را ډک مي د خیالونو کمربنــــــــــد شي

 

 ریحان پریږدئ د څلورو سترګو جـــنګ ته

 فکر نه کړم چې قایل به د اوربنــــــــد شي

 خالد)ریحان(

 انــــقلاب وو له هیواده وو وتلي

بـــاده وو وتليزنده باد له مـرده   

 

 په ظالیم پسي روان وو لکه غشي

 اسویلي مـــــو له فریاده وو وتلي

 

 پولیتې مي ټپېدې د هیلو ورو ورو

 څراغـــــونه مي له باده وو وتلي

 

 دوه غمبـوري دي جانانه راسره وو

 دوه جهانه مـــې لــه یاده وو وتلي

 

 ستا د سترګو له پېچلي فلسفــې نه

ــــــواده وو وتليسواداره بې ســ  

 

 دریحان د غزلتــــوري مســافر ؤ

 دخــــــــالونو لـه بلاده وو وتلي

 خالد)ریحان(

 جانان په روغو پښو روان دی او زه شل ورپسي

 پــــــــه زړه چاودون به لنډوم دغه مزل ورپسي

 

 ماوېل را وابـــه ړوي مخ رانه ور وابه یې خلي

وره پــوري ګل ورپسينن مي نیولی وو تـــــرک  

 

 سپینه خولګۍ دي لکه ســــوله تر دوزخ له اخوا

 کابل زړګی مي په سکروټو کــړي مزل ورپسي

 

 تا رارواني غبرګي سترګي په نازونوکړلـــــــې

 ما ارمانونه کړل پیاده دزړه په تل ورپســـــــــي

 

 په هدیرو کي دشهید وطن راو ګرځمــــــــــــــه

ړمه په نیمو شپو کي بل ورپسيدخیال ځراغ و  

 

 دنظرغله به دي اخېر د زړه په غلاونیســــــــي

 ریحان اخیستی د لېمو په لاره پل ورپســـــــــي

 خالد)ریحان(

 د سترګو توره ګُذاره نـــــه کیږي

 بې له تا ګوره ګُـــــــذاره نه کیږي

 

 غېژه دي راکــــــړه اوبه رنګه یاره

اوره ګُذاره نه کیږيد عشـــــق له   

 

 راباندي مات چي مړوندونه نه کړې

 د بنـــــــــګړوشوره ګُذاره نه کیږي

 

 ما د غربت لـــــــه لاسه ډېره کړې

 چا وېل بې مـــوره ګُذاره نه کیږي

 

 تږی غاټول یـــــمه دتــږي دشتي

 راباندي اوره ګُــــذاره نــه کیږي

 

 مسافرۍ مي زړه اوبه اوبــــه کړ

حانه نوره ګُذاره نه کـــــــیږيری  

 خالد)ریحان(

 دې کیسه کې نه یمه چي شنه دي او که تـور بنګړي

 بس چي سلامت وي مړوندونه، کوي شـور بنګړي

 

 مات دي کړل؟ قربان دي شمه زر واري له نازه نه

 زه خو لاژوندی یم درته رابه وړمـــــــه نور بنګړي

 

ــنو بوره موراوسيدې کوڅه کي ورو ځه! په زامــ  

 هسي نه په لیڅوکي دي واخـــــــلي ګلي اور بنګړي

 

 مــــــــــابه ترې د دوه ضرب او دوه پوښتنه وکړه له

 دابه نو )کاروان( وو چي ځواب یې وو څلور بنګړي

 

 دا خـــــــــــو دي ریــحانه! دشاعري اروا ناز وړمه

بنګړي هره پنشنـــــــــبه دي شرنــګومه چي په ګور  

 خالد)ریحان(

 پـه هډوکو په څرمـــــنه پسي ګـرځم

 دلـته شوې ده چــــــاودنه پسي ګـرځم

 

 دمرګي کچکول مي غاړي تـــه لوېدلی

 د بـارودو پـــــــــه بســـپنه پســي ګرځم

 

 زه پښتون یمه، د ورور په غوښو پایم

 شه په خرپ په ورور وژنه پسي ګرځم

 

دخال زکات ورکړیچــي غاټول ته یې   

 اوس پــــــه هغه غونډه زنه پسي ګرځم

 

 ستا تصویر مي که په زړه کي روغ پیداکړ

 په سکروټــــــــــو کي دي ننه پسي ګرځم

 

 چي یې سیوري تــــــه دمه وکړم ریحانه

 دخپل ځان په ورکــــــه ونه پسي ګرځم

 خالد)ریحان(

اته یادیدي نازکې؟زما خو را په زړه دي، تـــــــــــــ  

 تودې تودې غــــــــرمـــــې، هغه سړې سړې مچکې

 

 لومړی ځل یې په کړس کړس په غصه کې دي خندلي

 لومـــــــــــــــړی ځل په جوزا کي ورېدلې دي څپکې

 

 په زړه مي یې ګلابه!! تابه هم ســـــــــــتایم قربـــــان

ــــــــــکېغاټول مي تخیل ته دښکلا ایښي تلـــــــــــ  

 

 چي سترګو ته دي ګورمه نظر مي نوراني شــــــي

 د حسن له اسمانه دي راښکته ملایـــــــــــــــــــــکې

 

 تخنیږم، په لاسونو مي نــکریزي کشیدکــــــــــــړې

 ریحانه! له غمبورو مي درټولي کړه پیچــــــــــــکې

 خالد)ریحان(

ندریزه وه لیلوڅه وخــــت ؤ هی موضوع به س  

 چـــــــــــي سوله به د هـر کتاب سریزه وه لیلو

 

 پیري د عـــــاشقۍ به دي لـــه ډاګه ډاګه ویشتم

 دا کوډه دي د ســـــــــــترګو لــه تعویذه وه لیلو

 

 غوصې ته به دي څه خوږه مسکا کړله ورګډه

 ادا دي په هر حال کي سولـــــــــــــییزه وه لیلو

 

دي وکوت د خولګۍ نسخه دي راکړهزما نبض   

 په دې باب دي څیړنه هر اړخیزه وه لــــــــــیلو

 

 بڼو وروزو پیچکو دي کړ زړه رانه ولجــــــــه

 حمله دي ترتیب کړي ډلییزه وه لیـــــــــــــــــلو

 

 قربان مي دي کړې زر غزلي ځکه له خــــبرو

ــلولهجه دي خوندوره سیمییزه وه لیــــــــــــــ  

 

 ریحان دي پوکی ورکړ د باړخو شــمو ته ورو

 ته موسکه وې د شنه خال دي کلیـــــــزه وه لیلو

 خالد ریحان

 وړمه راوړم، راوړمـــه وړم، وړمه راوړم سکروټي

 دجنـــــــــــــګ له لاســه په لېموکي زنګوم سکروټي

 

ورکوي تاوده یادونه دي شېـــــــــبه شېـــــــبه پوکــی  

 دزړه نغري کشي مي وي سرې ترسپېده دم سکروټي

 

 چاپه دې ځمکه دبــــارودو بزغــــــــــلی کرلـــــی؟

 په سویو ګوتو بــــــــــــاندي لــوّ کوم رېبم سکروټي

 

 دلوغړن دوران کیسې کړي دسپــــــــــرغۍ په ژبه

 ورسره ناست یمه ورو ورو راغږوم ســــــکروټي

 

ته مغرور یار غوصه ورګډه کــــــړلهکټ کټ خندا  

 مطلب یې داوو چي په سرو ګلو شیندم سکروټــــي

 

 دحسن تاو ته دي تسلیم یم لاس په سرګرځــــــــــوم

 په سره غرمه کي دي لمبه کړمه منم ســــــــکروټي

 

 ریحانه زړه مي د دوزخ وطــــــن له اوره ډک دی

کروټيښکاریږي اوښکي،خو له سترګــو څڅوم س  

 خالد)ریحان(

 خوشئ دي واخیستې له ځانه سره غم پاتي شو

 په هره څـــــــــوکه د بڼو په څوکو نم پاتي شو

 

 د هر ازغي په سر دي ګورم ګلورین یادونه

 د هر ازغي سر مــــــي تڼاکو ته اړم پاتي شو

 

 ستا له یادونو سره غـــلی غــلی ټــک راکوي

لــړم پاتي شو غم دي زما د زړه په سر لــکه  

 

 د ځواني ګل دي څه بې وخته خزان ورژاوو

 ژوند مي په څوکو د ازغو لکه شبنم پاتي شو

 

 دی تری تم دي غنمرنګ حسن غزل دې رانه

 خیال مي چاودلی ورپسې لکه غنـــــم پاتي شو

 

 ریحان چي ستــــــا د بیا لیدلو تــــــــــمنا لرله

اتي شوهغه ارمان یې خاوري خاوري ترقدم پ  

 

 خالد ریحان ارواښاد محیب الله بهرام ته

اته ست کويـکه د شونډو د شکرو مــــــــــیار ځ  

ي برکت کويــمال چي ورکوي د خداي په لار ک  

 

اسه دا اواز راسيـــــړم نو دپـــکاڼي ته چي لاس ک  

ره باسې عبادت کويـــــــداي له ذکـــــــڅله یې دخ  

 

نو بېرته روغ په ګوتو نه درځيزړه که ورسپارې   

ت کويـــــــــــــــــښکلي همیشه په امانت کي خیان  

 

واړيــــــــــچا توره اخستې ده په دې دنیا خپل حق غ  

 څوک ودې ته ناست دي چي حساب به په قیامت کوي

 

ر ته وګورمــــــــــــزه د شک په سترګه د لستوڼي ما  

رت کويــــــــنف دوى وایي دروېش خو د دوستانو هم  

 درویش )دراني(

 چي نه بیا توره پورته سي نه سر پـه وینو رنګ سي

 بــــــــاداره دغه جنګ دي د وطـن آخري جنګ سي

 که زړونــــــــه سره یو کـــړو او لاسونه سره ورکړو

 دا کاڼي به لـــــعلونه ســـي، او دا بوټي به لونګ سي

ـه کلي کلي ګرځي دا به وایيتر څو به دوى پـــــــــــ  

 چي دا مېنه دي ورانه سي او هغه کور دي رنګ سي

 زموږ ځلمي چي جنګ ته هڅوي نــــــــو ور تـه وایي

 چي هسي که مو کښېښودې نو توري به مـو زنګ سي

 که ګورې له لستوڼیه به یې سور خنـــــــــجر راووزي

 دروېشه! چي روان درسره څوک دلته پر څــنګ سي

رویش)دراني(د  

لي چې ضمیر نه لريـــــله بدو څرنګه لاس واخ  

اندې، زنځیر نه لريـــــشیطان به وتړي په څه ب  

 

 

 هر څه په خپله خوښه کاندي، بل ته غوږ نه نیسي

ي باچا دی چې وزیر نه لريـــــــــزړه د بدن داس  

 

 

ه رڼا باندې وینځيـــخپل خیرن زړه به نو په کوم  

ر نه لريـــل عمر خوشاله وي او ویکه سړی ټو  

 

 

شو لارهـــی به هم تل نه ګوري د غـــــزما زړګ  

ه لريـــتا باڼه به هم مدام داسي تاثیر نـــــــاو س  

 

کاريــدا دومره ژر چې ټولوي دروېشه داسي ښ  

ريــې له جهانه د تګ نیت د ښار امیر نه لـــــچ  

 درویش)دراني(

راغ یــم ،نه سهـــــــــاریمدامنـــــم چي نه څ  

 مګربیاهـــــــــم دتیارو دسترګوخـــــــــــــاریم

 

 مـــــا و تا بـــــــــه هم اخرغـــــاړه غړۍ سو

 دا په دا چي ته ښیــښه یې ،زه غــبــــــــاریم

 

ئستـــــــــورو تاسي لاڅــــــه نورانتظار وکړ  

و په کاریمزه دمځـــــــکي دسپېرو خــــــــاور  

 

 خوښه ستاده چي په کوم شکل مــــــي غواړې

 زه خوچــــــــاوته اغزی چـــــــاته بهــــــــاریم

 

 زه دروېش بیرته دځــــــــــــان په طرف باندي

 را روان یم خــــــــــو تراوســــــــــه لاپه لاریم

 درویش)دراني(

 هیڅوك نه غواړي چې ښكلي پرېشان شي

ـــــــه لرې ورته وګوري روان شيبس ل  

 

 دا چې هره ورځ وركــــیږي دلته زړونه

 هسې نه چې ټول په تا بـــاندې تاوان شي

 

 زړه مې ستا ډېرو بې ورو داسې نرى كړ

 چې رقیب شړې نو هم زما ارمــــان شي

 

 په وړه خوله چې كــــــــــوې لویــه خبره

 دا ستا غشى ولې لوى تر دې كــمان شي

 

 د دروېش خاورې وجود به هم سره زر شي

 كه دې شونډو ته نږدې لكه پېزوان شـــــي

 درویش )دراني(

انه څومره اوږده شوه دلتهـــــېري زمدویر اوو  

لا ،داده زړه شوه دلتهـــــــــــځوانه راغلي وه ب  

 

ي خوتوره کله وږي پاتي شوي نهـــــــــــــهس  

ښه مړه شوه دلتهخودا اول ځل دی چې دومره   

 

 هغه وخت لاړ چي که به چیغه هم راپورته شوله

دله په نغمه شوه دلتهـــه فــــــــــضا کي به بـنو پ  

 

تا دراتګ اندازه داسي موږ ته ولګېدهـــــــــــس  

ه ګرځونو پا که هره آینه شوه دلتهـــــــــچي ل  

 

ـــــېره نه شوهخوشحالي کله ددروېش کره ورت  

وه دلتهــــــــراغله اوکرا ره به ویده شتر تابه   

 درویش )دراني(

 روڼې اوښکي مي را اوري په لمن کي

 وړم به یار لره دا ســـتوري په لمن کي

 

 مقدره دا دي زړه رابـــــــــــــاندي وسو

 که دي نشته خوارۍ نوري په لمن کي

 

 بیا به سر د زورور په وینو رنګ وي

په لــــــمن کي وي به کاڼي د کمزوري  

 

 دا احسان دی د سپرلي چي ستا له لوریه

 ګلان راوړي تر موږ پوري په لمن کي

 

 د دروېش هره مصرع دګلو ځانــــــــګه

 خوشبویی یې د هر توري په لمن کــــي

 

 دروېش درانی

 مجنون غوندې څه خلک،د لیلا غوندې څه خلــــــک؟

ه خلـــــــــــــــــکهر دور دي لیدلي ما او تا غوندې څ  

 

 له ښاره د هیندارو سوداګر باسي پــــــــــــــــــه زوره

 خپل شکل ویرولي دي بلا غوندې څـــــــــــــــه خلک

 

 زیاتیږي ورځ په ورځ دلته د درد غوندې وګـــــــــــړي

 پیدا کړې لویه خدایا د دوا غـــــــــــــــوندې څـه خلک،

 

ت کــــــــــــاندي نظر زما ده سترګود اوښکو په شان ت  

 همـــــــــــــــېش راځي و ماته د ژړا غـوندې څه خلک

 

 (ژوندۍ ده په په ژوندون کې یې شک مـه لره)درویشه

 لا شته په دې ټـــــــــــــولنه کې ده سا غونــدې څه خلک

 درویش )دراني(

ـــــــــيچی دښمني یې ختم و نه ګڼي بیابه راځـــــــــ  

 د غریبانو ډیوې پام کوه هـــــــــــــــــــــــــوا به راځي

 

 د جهان ښکلي کهکشان غونــــــــــدی په ډله راغـــــــلل

 زما جانان خوی د سپوږمی لري تنها بــــــــــــــه راځي

 

 د لمر و جنګ ته به ملګري ما یواځي لیـــــــــــــــــــږي

سایي غوندې تر شــــــــــــا به راځيبل که راځي نو هم   

 

 لینده که هر لور ته کړي سمه خــــــــــــو هدف یي زه یم

 غشې که هر طـــرف ته خلاص کړي نو تر ما به راځي

 

 په دوو خـــــوا خـــوږو کی به یو راځي ضرور درویشه

 که جانان رانــــــــــغې و مـــــــــــــــاته نو ژړا به راځي

ش )دراني(دروی  

ي وشيـــــــله اشنا سره کاته غواړم چ  

 کېداى نه شي مګر زه غواړم چي وشي

 

 چي د ښکلو پام و ماته هــــم را واوړي

 په دې اړه څه نا څه غواړم چـــي وشي

 

 دا چي نه غواړم راتګ ســـتا خو نو دلته

 هغه کېږي چي زه نــــــه غواړم چي وشي

 

ر څه سره بیان کړلپه لــــــېمو خو مو ډې  

 څه خبري اوس په خوله غواړم چي وشي

 

 اشـــــــــــــنا وایــــي یو باران د تېرو غشو

 اې دروېشه! سـتا پر زړه غواړم چي وشي

 درویش )دراني(

 موسم بدل دی ښایي تللي مرغان بېرته راســـي

 وخپل وطن ته دکډوالو کاروان بېرته راســــــي

 

زلفي وباسم له خپلـــــــــه خیالهستاولونه ولونه   

 یوساعت پس که ګورم دغه ماران بېــرته راسي

 

 بېلتونه دا ځل دي نوعمردومره لنډسه چـــــــي زه

 په لمن اوښکي وچوم اوجانان بېرته راســــــــــي

 

 چرته که کاڼی او تـــــــــــــــــندی بیاسره وجنګېدل

ن بېرته راسيمنځ ته به زخم دګـواښ کړوني په شا  

 

 دروېشـــــــــــــه داسي به ونه سي چي زموږهدیرې

 سپین ږیري وګـــرځوي ټول او ځوانان بېرته راسي

 درویش )دراني(

 ځي پــــــــه بدو کې تر پایــــــــــــه ، نـه وېریږي

 دا امُت هم اوس له خـــــــــــــــــدایـه نه وېریږي

 

غــــــــــه خو مار ويچې وي پروت پر خزانــه ه  

 دُوی به ولې له بډایـــــــــــــــــــــــــــه نه وېریږي

 

 !دا وطن داسې وطن نــه دی اشنــــــــــــــــــــایه

 چې اشنای به له اشنــــــــــــــــــــــــایه نه وېریږي

 

 زه وېریږمـــــــــه که نــــــــــــــــــه،ته ښه خبر یې

ته مـــــې وایـــــــــــــــــــــه،نه وېریږيخودښمن و  

 

 دروېـــــــــش اوس هـــم مار له ستوني نیوی نه شي

 دومره ده چـــې ترې له ورایـــــــــــــــه نه وېریږي

 دروېش دُرانی

 زما د اوښکو څاڅکې دي، جهان دى، نور څه نه شته

نه شته اران دى، نور څهــباران دى او باران دى او ب  

 

ې، که هر څو د مستې مینې په سودا کېـــــــــــکوو ی  

اوان دى او تاوان دى، نور څه نه شتهـــتاوان دى او ت  

 

ه زه ورپسې ژاړمــــــــــــــــکه زه ورځنې ژاړم او ک  

 جانان دى او جانان دى او جانان دى، نور څه نه شته

 

وند کېي چې په ژـــزما په شان به ته هم یو وخت وای  

ور څه نه شتهـآرمان دى او آرمان دى او آرمان دى، ن  

 

ان ديـــــدروېشه! چې دا دوه جهانه دواړه پرې روښ  

ه شتهــــقرآن دى او قرآن دى او قرآن دى، نور څه ن  

 درویش )دراني(

 زړه به دې نه وي خو رضا به شې زه داسې یمه

سې یمهمــــــــا پورې مــه کینه زما به شې زه دا  

 

 مه غـــــــــنمرنــګه! داسې ړنګه غاړه مه راکوه

 زما د هر مـــــاښام سودا به شې، زه داسې یمه

 

 د لیونتوب پیښې مــــــــــې مـــه کوه، خبره واوره

 دا ټوکې نه دي په رښتیـــــا به شې، زه داسې یمه

 

 سترګو کې دشت، لهجه کې تنــده په نظر کې لټون

وارخطا به شـــې زه داسې یمه راځه قربان، خو  

 

 ته به وې څنګه، چې ممتاز درګورم څنګه به شې

 خو چې ما ګورې په ژړا به شــې، زه داسې یمه

 

 ممتاز اورکزی

 بــاوري اوســـــــــــه خــــپل ګــــمان سره خبرې کوه

 لــــــــه ځــــــانه ځـه ،بیا راځه ،ځان سره خبرې کوه

 

نــها لکه دفتر کښې په مېز ایښې غنچهکه شــــــوې ت  

 په مـــــــــــــخ مســــــکا ســاته ګلدان سره خبرې کوه

 

 دې کــــــتابونه ســــــره کښینه،دې البم ته غوږ شه

 دا ســــــــــتا جـــــهان وو،دې جهان سره خبرې کوه

 

 ځه،لکه خوب په ځان راخور شه،لکه خوب وینه ځان

ل شــه،فانوس شه،شبستان سره خبرې کوهبـــــــــــــــ  

 

 لـــــکه ســـــــــــــحر په هلو ځلو کښې د خلقو پټ شه

 لــــــکه ســـــــــــــــــکڼے ماښام آذان سره خبرې کوه

 

 لکــــــــــــــه روان کاروان د خپلې ښکالو ردهم واوره

وهلکــــــــــــــــــــــــه جرس تمام کاروان سره خبرې ک  

 

 مــــــــــــــــــــمتازه ورځ خو د مخونو په کتو تېره شوه

 شپــــــــه ده،د ســــــــــتورو ډک آسمان سره خبرې کوه

 ممتاز)اورکزی(

 رحیمه!!نه کوم له ډاره خوارې خوارې سجــــــدې

 تــــــرتا دې اورسي زما مـستې خمارې سجـــــدې

 

وایي د جنت ټیـکه دار ان تهـــــدلته یو کـــس دی ځ  

 یو زیړ ایمـان دی ورسره او څو بیمارې سجــــدې

 

 اې! ته هغه یې چي سینګار دې پرســـتش کړی دی

 اې ! ته هـــــغه یې چې کوي درته هیندارې سجدې

 

 ستا ســــــاده توب خو ته بي حده مزیدار کړې کنه

 دې عــــــاجزۍ خو کړې بې حده مزېدارې سجـدې

 

ـــــــې څه کار تا سره شته،نه مامله تا سـرهنه مــــ  

 پرې مـــې ږده وا سړیه څه راپسې شمارې سجـدې

 

 اوس مــا ته څه پته ده؟ څنګه به وي حال د زړونو

 خو تنــــــــدي ټول تیار دي ټولې دي تیارې سجــدې

 

 مــــــــــــــــــمتازه هغه نــڅاګره مونځ ګذاره هم ده

د دې ظالمې ګناهګارې سجـــدې څه بخـــــــت لري  

 (ممتاز اورکزی)

 لا تــنهـــایي احســاســـــوم لا تــنهــا چـرته یمه؟

 زۀ یـو ویشلے وجــــود، زۀ لا زمـــا چرته یمه؟

 

 لمحه لمحه تیکه تیکه خــورمه خپل ځان لګیا یم

 بلا تۀ چــــرته ئې؟ راځـــه زه به بیا چرته یمه؟

 

ته ئې یاره؟ څــه درک څــه پته؟نن سبــا تۀ چر  

 اوهـــو! رایاد شوو یـاره زه نن سبـا چـرته یمه؟

 

 د ځان د ننه د بندي باغي په خوا کښې ناست یم

 خــدایـه د نور صبر، د نورې چپتیا چــرته یمه؟

 

 مــمتـازه ټوله دنیا ده زمـــا ځــه وي به چې وي

ـرته یمهخــو که ریښتیا وایـــم د ټـــولې دنیا چــ  

 ممتاز)اورکزی(

 زړه کښې به خداے دروړم درود به په لیمو کښې دروړم

 زه بـــــــــــــــــــــــه نورونه د رڼا په پیمانو کښې دروړم

 

 ډیر مـــــــــــــې زړه کیږي چې پینځه واړه آذانه دروړم

 دا ســــــــپینې شمعې د یو پاک آهنګ جامو کښې دروړم

 

ـــــــــــــل کښې به قرآن درته ډالۍ کړم یارهد روح راح  

 د مـــــــــــــــــــــینې ټکي به تمام په کلیمو کښې دروړم

 

 د لیــــــــــــــــــــــــــــوني زړه د دعا شال به درولیږمه

 او باقــــــــــــــــي ځان به د ګلونو په وږمو کښې دروړم

 

نرے باران را ښکے دےد مـــــــمتاز خدایه!! څه نرے   

 غــــــــــواړم دوه اوښکې د موسم په رنګینو کښې دروړم

 ممتاز)اورکزی(

(c) ketabton.com: The Digital Library



 54 

 غزل

 نه ښـــــــــه خبر نه ښه خبره له وطنه راغله

 زخمــــــي زخمي هره کوتره له وطنه راغله

 

 ما په ګنـــــډلو شونډو سخته زمزمه کړه کنه

هساندو کښې نغښتي وه سندره له وطنه راغل  

 

 یو د عـــربو د صحرا شګو ړوند کړے ومه

 بل مــــــــې پاګل سر ته ډبره له وطنه راغله

 

 ما یوې هیلې پسې خپل وطن نه کوچ کړے وو

 هـــــــــــــــغه په ما پسې اوتره له وطنه راغله

 

 لکـــــــــــــــه کاغذ د چا په نوم لیکلے والوتمه

له وطنه راغله یوه ســـــــــــــیلۍ وه زوره وره  

 

 ما مســــافر چې سترګې پټې کړې بیا اوشو کرم

 څــــــــوک نظاره شوه ،تر نظره له وطنه راغله

 

 باچـــــــــــــا خاني او ماتم دواړه زنده باد ممتازه

 خامتـــــــــــــــا سره د تور څادره له وطنه راغله

 ممتاز)اورکزی(

احتجاج یم بده ولې مني؟زه تور څـــــــــــــادر یم   

 زه تبــــــــــــــــاه حال تباه مزاج یم بده ولې منې؟

 

 یاره ! مفتـــــــــــــــي یې فتوا ګر یې بده نه منمه

 یاره! منــــــــــــــصوریمه حلاج یم بده ولې منې؟

 

 باداره ! تا وییل خـــراج راوړه ،ما ځان راوړے

ـراج یم بده ولې منې؟باداره! وا مې خله خــــــــــ  

 

 حکیم جي! ما هغه نڅا کښې دے سکون موندلے

 مــــــــــــــــداح د برجو مهاراج یم بده ولې منې؟

 

 منم د رنـځ غوندې خپـــــــل ځان ته لګیدلے یمه

 خو د خپـــــــــل رنځ خپله علاج یم بده ولې منې؟

 

وته بــــــــــــلاول یې ما منلے یې په سر او سترګ  

 چــــــــــې ستا تر څنګ لکه کماج یم بده ولې منې؟

 

 مـــمتازه!! ما ورته وییل چې ته بي شک رباب یې

 اوس د رب کړه دي زه دې باج یم ،بده ولې منې؟؟

 ممتاز)اورکزی(

 چــــــــــــــغې په لالي پسې خوبونو کښې وهم

 دا شــــــــپیلۍ باید چې جګو غرونو کښې وهم

 

ه سیګرټ او روپۍ نه یې له ما ورکهته خو څ  

 تا پــــــــــــــسې هم ګوتې په جیبونو کښې وهم

 

 جــــــــار دې له نامې شمه حسین پکښې راځي

 ځــــــــــــــــان درپسې ټولو ماتمونو کښې وهم

 

 خداے زما ګمان کښې په پوره معنا موجود دے

ې وهمزه بــــــــــــــــــنده لامبو په سرابونو کښ  

 

 هــــــــــو! پورته کوم ګڼو غږونو کښې خپل غږ

 هــــــــــو! خپل مخ په دې ګڼو مخونو کښې وهم

 

 تا پســــــــې په ښپو نه ځم څپلې نه غواړي میخ

 ځــــــــــــــــم په لاسو میخ به لاسونو کښې وهم

 

 اے عــــــــــــلامه! وه علامه! زه یم ستا په شان

ــمتاز او لاس ډیرو کارونو کښې وهمنوم مــــــــ  

 ممتاز)اورکزی(

 یو نـــــــــــیم بدن جادو جادو کمال کمال وي خدایه

 نه یــــــــــــــې ثاني وي په اسانه نه مثال وي خدایه

 

 مونږ معاف کوه .مونږ ساده ګان یو ،بندګان هم یو

 دا یو نیـــم کس په مونږه هسې ذولجلال وي خدایه

 

ــــــــــــــه تر څو پورې د تندې انتها شرموم ؟زه ب  

 تر کــــــومه پورې به زما دغسې حال وي خدایه؟

 

 زرګـــــر دې ټول عمر زرګر وي شکایت نه کوم

 خو دا کـــــــــــلال به تماي عمر کلال وي خدایه؟

 

 ته قیـــــــــــــــــامت راوله بې شکه زه ځواب نه لرم

نو زما په خوله به سوال وي خدایه خو که بنده دې یم  

 

 کاش هـــــــــــــغه څوک راشي او یا تر هغه چا ورشمه

 چــــــــــــــې هو بهو زما په شانې په جنجال وي خدایه

 

 مـــــــــــــــــــمتاز همدومره لحاظ غواړي له دښنه ځینې

 چــــــې په بې رحمه اذیت کښې خو مې سیال وي خدایه

کزی(ممتاز)اور  

 ډیر په ځان ظالم وم.په ځان ګران ومه چې وم

 زه هــــــریو کردار د خپل داستان ومه چې وم

 

 مــــــــــــا لویدلي قبر کښې دفن کړئ مسلمانو

 زه مـــــــــالک د داسي یو مکان ومه ،چې وم

 

 اوس خــــــــو خیر نه د چا په شان یم نه به شم

شان ومه،چې وم هو! یو وخت کښې زه د چا په  

 

 تا چې غـــــــــــــاړه راکړه ما ته څو کالونه پس

 بیا هـــــــــــــــم درته هغسې جانان ومه،چې وم

 

 تار وم ،په ربــــاب ،په سریندې که په ستار وم

 ما ضــــــــــربې خوړلې په لړزان ومه،چې وم

 

 څو دانې لونــــګ کفن کښې هم راسره کیږدئ

ت د لونګینو په ارمان ومه ،چې ومســـــــــــخ  

 

 ما ته خو مـــــــــــــمتازه هغه اوس هم آیینه وه

 اوس هم ورته هغــــــسې حیران ومه ،چې وم

 ممتاز)اورکزی(

 زه اکثر چـــــــــــــا پسې خراب شم .بیا اکثر ښه شم

 خو خیال مې نه کیږي چې دا ځل دومره زر ښه شم

 

ـــــلا!! زه هغه لالي پسي تباه برباد یموا مـــــــــــــــ  

 غرق شــــې پیریان نه دي چې زه به په منتر ښه شم

 

 چـــــــــــې مې د زلفو سره باد کړي لیونے شم خدایه

 چې مــــــــــي بندي کړي په حلقه کښې د نظر ښه شم

 

 کاش مــــــــــسیحا!! زه هم څو وخته وینې ،وینې شمه

حا!! بیا یـــــــــکایک لکه پرهر ښه شمکاش مســـــــــی  

 

 چـــــــــــــــې توبه اوکړم له شرابو نو میین شم په چا

 که دا مې حال وي خداے راستي که تر محشر ښه شم

 

 مه ځــــــــــــــه قسم دے د ماښام په شانې تور سوځمه

 کښــــــــــــــــینه چي لږ لکه نیمګړے مازدیګر ښه شم

 

ــــــــــــــتازه ځم عبدالغفور سره تبلیغ ته ځمهممـــــــ  

 خو زه ډاریږم هــــــــــــــــسې نه چې سراسر ښه شم

 ممتاز)اورکزی(

(c) ketabton.com: The Digital Library



 60 

 غزل

 چـــــــــې بیـــــــــا لالي پسي خفه شم بیا نشې اوکړمه

 کاش ماضــــــــــي راشي او زه بیا هغه نخرې اوکړمه

 

انې او نه کړې؟زه چرت وهم چي ما په ځان کومې ک  

 زه چرت وهم چې اوس په ځان کومې کانې اوکړمه؟

 

 زه مــــــــــــــــــــــړې سندرې پسې دوه رکاته نفل کوم

 رکوع کښې هاے هاے ،او سجدې کښې به ټپې اوکړمه

 

 وعــــــــــــده ېې دا ده .چې جنت کښې به مزې کومه

 خو شــرط یې دا دے چې تمام ژوند بې مزې اوکړمه

 

 وطن مې ړنګ .ژوند مې تباه،هیلې مې خاورې ایرې

 نورې د خـــــــــــداے د کړنو څومره تماشې اوکړمه؟

 

 یو تبلیغي، یو مــلا جان ، یو هغه مست پیر صـاحب

 ایمــــــــــــــــــانه!! وایه کنه چا سره لانجې اوکړمه؟

 

 مـــــــــــــــمتازه تور څادر له غاړې تاوومه ،ځمه

چـــــــا خان بابا مزار کښې به څو شپې اوکړمهد با  

 ممتاز)اورکزی(

 زه بــه اودۀ شمـــــــه خو سترګې به په ورۀ کیږدمه

 زه ښــــــــه پوهیږم چې د څه خانه کښې څه کیږدمه

 

 څه عجــــــــیبه مزل راپیښ دے ،په دې نه پوهیږم

مهزادِ ســـــــــفر کښې مازغه کیږدمه که زړه کیږد  

 

 ته د هـــــــــــوا غــــوندې راځي او که هوا سره جي

 په هر حـــــــــــــال زه به یو څراغ په دیواله کیږدمه

 

 خـــــــــــو د زړه حال دے ،پیرایه بې شک بدله سهي

 په لاس دې خولۀ کیږدم که لاس په خپله خولۀ کیږدمه

 

ځم یارهزه د شـــــــــــــپې خپله تنده واغوندمه .پریو  

 خو ســــــــــــــتا تصویر سره رڼې یخې اوبه کیږدمه

 

 لالیه!! مــــــــــــــا له ښاره سر کښې ده سودا راوړې

 لالیه! څنــــــــــــــــــــګه یې د ستا په زنګانۀ کیږمه؟؟

 

 ممـــــــــــتازه کاش زما ارمان زما په ژوند پوره شي

یږده ،زه یې نه کیږدمهچې دښـــــــــــمن وایي وسله ک  

 ممتاز)اورکزی(

 د ارتـــــــــــــــــداد دکاندارانو کړم مردود صنمې

 راځه جمــــــــــــعه ده نن جوړه وایو درود صنمې

 

 د دي رټلیـــــــــــو فتـــوي ګرو ،پروا ولې اوکړو؟

 راغـــــــــــــاړې وځه یادوو .رحیم .معبود صنمې

 

ـــــدلې له نـــــــزدې یې ګلا بڼې جینۍما ته لیــــــ  

 ما نا دیده ســترګو ته خار کړو خپل وجود صنمې

 

 زمونږ پنډوکي کښې لونګو عسکر سم مدهوش کړو

 هـــــــــــــــــغه عاجز لټول پنډو کښې بارود صنمې

 

 زمــــــــــــــــا دا خړ څادر .او ستا دا زعفراني لوپټه

ینځ د احترام دي دا حدود صنمېزمــــــــــــونږ تر م  

 

 ما ســـــــــــــــــــــــتا چشمانو ته بخښلي ،د کجلو لکۍ

 اے!! رابــــــــخښې به اوس د بنګو یو نیم دود صنمې

 

 په حــــــــــمد الله ارباب به رسم ستا انځور کړم ګوره

 ممــــــــــتاز یم در به کړم رنګونو کښي نمود صنمې

 ممتاز)اورکزی(

ه به دي اورسويــــښار ته، بازار ته ، خریدار ت  

ې کړې اخبار ته به دې اورسويیزخمه! تصویر   

 

و به دې جرم بوليـــمینې ته وایه، چي وحشت خ  

ويــــــــه به دې اورســـــــدعا ته وایه چې آزار ت  

 

و کمال هم لريــــــخیاله! لفظونه که ګونګي دي خ  

هار ته به دې اورسويــــــــــــــتۀ باوري اوسه اظ  

 

 ګمان حیران پریښوم،دشک په څلور لارې کښي زۀ

نه تا وییل انکار ته به دې اورسويـــــــــــــــــــــیقی  

 

نګ پرستو بغاوت په کار دےـــــــممتازه نور له س  

ړي غار ته به دې اورسويـــــګني د غرو به دې ک  

 

 ممتاز)اورکزی(

دغه مرحله څه وي خو وژنی سړےپه ژوند کښ   

 د درزېدلي زړۀ مزه څه وي خو وژني ســــــړے

 

ره ده چېـــکۀ د اقرار کۀ د انکار وي خو بس دوم  

ړےـــــــد جانان هره فېصله څۀ وي خو وژني س  

 

ويـــــــد چا ګېدے ګېدے دیدن په سړي سر چورل  

ړےـــــد چا خالي خالي کوڅه څۀ وي خو وژني س  

 

ېرېږيـــــــــه زړۀ په ناخبرۍ کښي عمر نۀ تد یار پ  

ړےـــــــــــي سـد سړي خپله اندازه څۀ وي خو وژن  

 

ي نه راځيــه راځـــــــزۀ ورته یاد یم زۀ تري هیر یم  

ړےــــــــي ســو وژنــــــــدا ګډه وډه عقیده څۀ وي خ  

 

 منصوره وخت چي یي معلوم وي نو بیا هم ښۀ وي خو

ړےــــــــــده نامعلومه وخت وعده څۀ وی خو وژني س  

 محمد ګل )منصور(

 لمبه مې د لوګي زړګي نه هـــــــــــله پورته کېږي

 پرده چې د رازونو نه مې کــــــــــــله پورته کېږي

 

ې الله دومره بریالی کړمـــــد میني په میـــــدان کښ  

پورته کېږي و په خپلهــاوس سر که ښکته وړمه خ  

 

بو او ښکلا دواړهــچې یوړل تري خــزان هغه خوش  

له پورته کېږيــپه ډېــــــره بې وســـــــۍ بوره د ګ  

 

ږي بیا نوـــــد میــــــنې محبــت په باب چې نه پوهی  

 دا بعـــــــضی بعضی خـلک راته څله پورته کېږي

 

له کړوــــهغه چې پــــکښې چا د یو مین ژوند فیص  

ېږيـــنامه د جانان اوس هم د مقــــــــــتله پورته ک  

 محمد ګل )منصور(

 ده زړه خبره چی د خولې نه بي خیالۍ کښې اوځي

 لکه چي ساه د ګناهــــــــنګاره په نرمۍ کښې اوځي

 

 په هـــــــــــــر واده کښي د ډولونو وهل نۀ دي پکار

ه ډولۍ کښې اوځيدلته اکثر د کوره مــــــــــــړي پ  

 

 ستـــــــــــــا د ځوانۍ دا عادتونه درپه غاړه نه شي

 ډیري خبـــــــــــري د سړي نه په پیرۍ کښې اوځي

 

ۀ ومـــــــپۀ محبت کښې یو مقام وۀ چي تنها به خه ښ  

 اوس داسې وخت دی چي مې ساه په تنهایۍ کښې اوځي

 

پاتي وۀ پوهغه کۀ هر څو مړکیده له درده چــــــــــــ  

ياموشۍ کښې اوځــــاوس به یي څـــنګه جنازه په خ  

 

مومنصــــــــــــوره ما ورته وراوکـــــتل زۀ څۀ خبر   

 چی پس له دې نه به مې ژوند په ملنګۍ کښې اوځي

 محمد ګل )منصور(

 ته چې په کـــې وې د ســــــپرلو او د اختر کلی و

ره بختور کلی وڅومره ســـپېره شو ، زمونږ څوم  

 

ی ډېر نه یادوېـــــــــیل چـــې اوس کلووچا راته   

 ما ویل کلی خـــــــــــــــو اشنا! د چا په سر کلی و

 

 نه خو یې زه ســینه کې ځای کړم ، نه دلبر یې راله

 نه جـــــــــــــوړ زما کلــــی وو نه مې د دلبر کلی و

 

" ن یې ولیدسورناچیان" لاړل چې پټیو کې یو یو ت  

 هم یې ژړل ویل یــې دا خو د اشر کلــــــــــــــی و

 

 چې جانان تلو نو چا ســـتا مینه ور په زړه نه کړله

 "منصـــــــوره" ښه د زړه د درد نه دې خبر کلی و

 

 محمد ګل )منصور(

 که په زمــکه وي خو ستــــــوری د اسمان شي

ان شيپه جانان چي سوک مــــین شي نو جان  

 

 په سپرلي کښــــې وطن ستا په رنګي ښکاري

 په خزان کښـــــې خو بېخي زما په شان شي

 

ــــــــي ښائستونهــــــدنیا ښکلې دي دنیا یـــــ  

 خو یو ته یي چي سړی درته حـــــــیران شي

 

 مرګ یې څه د ارمانونـــــــــــو وي خدایه

ان شيد چا ټول ژوند چـــــــــې ایله د یو ارم  

 

 ستا د خوانه چي سوک ځې نو داسې لاړ شې

 چې تمام عـمر په فــــــــــــکر کښې روان شې

 

 زه د خپـــــــــــــــل غمه په دي خاطر ویرېږم

 که په ځان شومه نو ستا غم به په ځان شي

 

 د جــــــانان نظر یې هلــه په نصــــــیب شي

شيچې د دار په ســـــــــر منصوره اوېزان   

 محمدګل)منصور(

 ارماني کور کې اوســـــــــیږي ارماني کور ته راځي

 ځیــــــــــنې خلک بې تپوسه د زړګي کور ته راځي

 

 دروازه یې راته لر کړه ویل یې مور درته غوسه ده

 په دې نــــــــیمو نیمو شپو خو لیوني کور ته راځي

 

ړېستا د حسن به څه وایم که کوه قاف ته چرته لا  

 دا مې واوره درســـــــــره به ښاپیري کور ته راځي

 

انتې ګوريــــخپــــل بچي به ورته داسې د پردي په ش  

 څوک چې مونږ غوندې ملګرو عارضي کور ته راځي

 

پل کلی نه بهر کړيــــچې د مینـــــــې ناکامي یې د خ  

 هغه خلــک څه ژوندي وي بس ژوندي کور ته راځي

 

غله چې ویل یېــــــمې وځــي هغه پې څنګه زړه نه به  

ور ته راځيـــزه دې مړه شم که هغه مې په مرګي ک  

 

 ستا"منصور"کلي کې نشته ستا"منصور"چې چرته راشي

ي کور ته راځيـــــد خپل کور د تلو نه مـخکې پخوان  

(محمد ګل )منصور  

 دا ســـتا په دي نــرۍ نرۍ خندا که غزل جــــــــوړ شي
 

ســـتا په خیال به څــنګه وي په تاکۀ غزل جوړ شيدا   
 
 

 ولله چي عـــــــــــقیدي به ورته ټولي په سجــــــــــــده شي
 

 زمـــــــــــونږه د مــــــــــــــینو په دعا که غزل جوړ شي
 
 

 پکار خو ده چــــي غرونه ورته هم په خوځـــــیدو شــي
 

غـــــــــــزل جوړ شي د دوو مـــئینو زړونو په درزاکۀ  
 
 

 د زړه ســــــــــــترګي به اوښکي ورته توي کړي د مـینو
 

 زما د محبت په انتهــــــــــــــــا که غـــــــــزل جوړ شي
 
 

 چي دومره سوک مایوسه شي چي مرګ ته غاړي وځي
 

 منـــصوره داسي خـال کښي په ولله که غزل جـوړ شي
 

 محمدګل)منصور(

 ډېره موده وشـوه چې یم ، په داســې کور کې ویده

 په خامـوشیو کې راویـښ شـــمه ، په شور کې ویده

 

 په خــېټه وږى یم ، خو ســترګې مې مړې دي خدایه!

 زما غربـت کرارې پروت دى ، په تـش شکور کې ویده

 

 نه پــــــــرې باران اوري ، او نه د غوښو بوى ختم شو

ـتمې صدۍ خلـک دي ، په اور کې ویدهد یویشــــــــــ  

 

 دده په وړاندې په یــــــــــوه کمــــره کې څه ونه شو؟

 اوس هم لا پروت دى ، یو سړى په یو انځور کې ویده

 

 باقره! بیا مـې دى د ذهن په حمــــــــــــل کې یو خیال

 لکه د دوو میاشـتو ماشوم چــې وي په مور کې ویده

 باقر

ـــــه لیدې زمـــــــــــا د ژوندانه تڼاکېهېچا ون  

 په ډیرو چیــــغو مې را وختې په خوله تڼاکې

 

 د وخت غـربت، د ژوند لټون، او انتـها د مینې

 د چا لاســونه، د چا پښـې، او د چا زړه تڼاکې

 

 اوس به مـې تـنده ماته کړی وى پرې تږى یمه

 د خداى نه ځار شـمه اوس نه کوي اوبه تڼاکې

 

 چا ټـــــــــکولو ټوله شپه زه ویده شوى ومه؟

 ســحر وختي مې ولیدې، د کور په وره تڼاکې

 

 باقــره! ما په داسـې ښـار کې زندګي تیره کړه

 چې نه ســـــــــندرې خلك پیژني، او نه تڼاکې

 بـــــــاقر

 چې ګرځـیدمه ، په خپل سیوري پسې لمر ته راغلم

ــــــــې د کومې دنیا سر ته راغلم ؟د یو سړي پســــــ  

 

 د ستا په ستـــرګو کې مـــــــې ځاى د محبــــت لیدلو

 چې ترې لویــــــدلى ومه ، بیا هغــــــه کمر ته راغلم

 

 بلها موده پــــــس مې د خپل کور المارۍ خلاصه کړه

 چې خپل غربت راته رایاد شو ، خپل څادر ته راغلم

 

پـــــــکې وهــــــمه ، او ګیلې کومه تــــــڼاکــې پښې  

 زړه مې راتنګ شو ، ناګهانه سمـــــــندر ته راغلــــــم

 

 د نامـــــــــــــــعلــوم منـزل سفــر هم نزاکـت نه لري

 خداى خــبر چرته تلم؟ روان ومه ، او چرته راغلم ؟

 

 ستا د راتــــــــــلو زیـرى چې وشـــــــولو په ما باقـره!

 په اوړو ککړ لاسـونه ، ژر ژر د کور ور ته راغــــــلم

 باقــــــر

 حېران یم ګوري په کوم خوا، اسمان ته هم نه ګوري

 خلـک د لور سره رېــــــبي ګوتې، غنـــــــــم نه ګوري

 

 د ســــــــــــر د پاسه مې سودا ټولې دنیا ته ښکاري

یو بنیادم نه ګوري د ســـــــر دننه مې ســــــــــــودا  

 

 زهر به پاشـــــــي په یـــــــوه یوه کې صـــبر وکړه

 څـــــــوک چې د کور په دېوالونو کې لړم نه ګوري

 

 په ســـــــــــیاهۍ لړلي جېب ته مې دوبي خفه دى

 خو چې په جـېب کې مې ساه ورکړله قلم نه ګوري

 

يد خپــــــــل منزل په لور روان دى فاصلې طى کو  

 باقر د ځـــــــــــــمكې په سـیــنه باندې قدم نه ګوري

 باقر

 د ژوند قاتل د جس په بیه زندګــــــي خرڅـــــــــوي

 زما پـــــه خــــــــاوره د بل شوي اور لوګي خرڅوي

 

ـــدای چې کلیمه به ورته هم نه ورځیـــقـــسم په خــ  

مسلماني خرڅويڅوک چې په مونږ باندې دا شته ،   

 

 د قســــــــمتونو ویش دى ، څوک به پکې څه ووایي

 د چا چـــــې شور نه خوښېده ، هغه بنګړي خرڅوي

 

 ستا تصــــویرونه هـــم پرې نه پرېږدي بلا سړى دى

والونو بانـــــدې خپله تنهــــــائي خرڅـــــــويـــپه دې  

 

اندېــربله خـــــوفه ډک ذهنــــــونه ساتي ، معطر و  

بوئي خرڅويــباقر لګیا دى ، د لفــــــــــظونو خوش  

 باقر

 ستـــا د محــــــــــبت کږې وږې لارې خو ګرانې دي

 اوښـكې مې له ستــــرګو نه هجرت کوي روانې دي

 

 ستوري دي، وعدې او که صحنې ورباندې شمارمه ؟

یرانې ديماته خپلې ګوتې د لاســـــــــــــــــونو اوس ح  

 

 ته راتــــــه انکار کوې، او سترګو نه دې اوښكې ځي

 شونډې دې کافــــــرې دي، او ستــرګې مسلمانې دي

 

 زویه! خپل راتلونكي ژوند ته هم ډېر سنجــیده اوسه

 ستا د غبـــــارې نه د پښــــــــــتون وینې ارزانې دي

 

 څو ځلــې مې وڅـــــــښله پیاله د زهرو مړ نه شوم

 چا راته باقــــــــــــره! کړې داســــــې دعاګانې دي ؟

 

 باقر

 ځان پټومــــــــــــه، له دنیـا، له تانه څه پرده ده

 راکړه. په ســــترګو کې پناه، له تانه څه پرده ده

 

 چې خپل بربنډ وجـــود، د خاورو په څادر پټوم

ده دهپه تا کې ګرځـــــــمه صحرا، له تانه څه پر  

 

 ستا د نظـــــــر د ګړنګونــــــــــــو نه لوېدلـى یمه

 زلـفې راښــــــــکته کړه اشنا، له تانه څه پرده ده

 

 یوه پرده مــــــــــې وه، د کور د دروازې مخې ته

 هغه دې هـــــم یوړه هوا، له تانــــــه څه پرده ده

 

 ځان به ضایع کړمه ، چې خیال د مزاجونو ساتم

خــــفه نه شــــي له ما، له تانه څه پرده ده خلك  

 

 لکه کالـبوت ګرځـــــم راګرځـــــم درپسې باقـره!

 ما سـره نشــــــــته زما ساه، له تانه څه پرده ده

 باقر

 زما کــــفن نه یې ، د خپل وطن جهنـډه جوړه کړه

 زمـا قـاتل مـــــــــاته له ځـان نه فرښـته جوړه کړه

 

دسې مینــــــــې حد دى ، خــداى به تا راکويد مقـ  

 ستـا د څـــــادر نه مې لمانځه ته مصـله جـوړه کړه

 

 هـر څه قـــیمته وو ، خو سر د پښتون ډېر ارزان و

 مـا چې ددې ښار په بازار کې ، نرخ نامه جوړه کړه

 

 ما ورته ونه د کور ورکړه ، چې انغرى پرې تود کړي

رینه خبر شوم ، پنـــجره جوړه کړههغه ظالــــــــــم ت  

 

 ستـــــــا په جائیــــداد ورونه ، نښتي د یــــــو بله سره

 ســــــــتا د امسا نه ستا بچو پلاره لینده جـــــوړه کړه

 

 چې د کـوټـــــــــــــه نه بهر وځـم ، اجازه تــــرې اخلم

کړه د تنهائى ســـــــــــره مې دا رنګه رشــــــته جوړه  

 

 دوه رنګـــي خلک به اوس ویني پکـې خپله څهره باقره!

 مـــــا د خپــــــل غزل نه ائینه جــــــــــوړه کــــــــــــړه

 باقر

 په دعـــــــاګانــــو پســــې تللى و، ازار یــــــې راووړ

 لپې یې اوســــــــــوې په لاسونو کې انګار یې راووړ

 

پاره یې دسمــــال په بېوســـــــۍ جوړوهد چـــــــــا ل  

 چې د ډوډۍ ټوکړې یې خرڅې کړې، او تار یې راووړ

 

 بــې له دښـــــمنه هم ژوند ګران دى، تجربه یې وکړه

 یوه ســړي د کور دېــــــوال سورى کړ، مار یې راووړ

 

 مـا ورته ویل ستاسو په وخت کې شکر امن شته دى

ـي منډه کړه، اخبار یې راووړزمـا وړوکي بچــــــــــــ  

 

 نـه د چـــا زړه، نه د چا ستـرګې څوک په بیعه اخلي

 باقر خــــــو راغى مګر نـرخ د کـوم، بازار یې راووړ؟

 باقر

 په خپل احساس بـاندې مې خوري لکه لړم خبرې

 زما په مخکې دې څوک نه کوي د غـــــــم خبرې

 

مه درته خپلې شــــونډېپه کاغــــذونو رســـــــــمو  

 زمــــا پر ځاى کـــوي ، زما د لاس قلـــــــم خبرې

 

 پریــږده چې واچوي لاســــونه د هوا ګـــریــوان ته

 د څــراغونو په حضور کوه ، تورتم خـــــــــــبرې

 

 د وصــال شپه ده ، دې کې درد د هـــجر مه یادوه

نم خبرېڅوک په جنــت کې نه کوي د جهــــــــــ  

 

 ماته غــــوږونو کې اخر خاموشــۍ ځالې وکړې

 وشــــوه مودا چې اورم نه د بنیــــــــادم خبرې

 

 زه باشـــینده د سحرابي ځمکې یم څه وکړمه؟

 باقره! زه خـــو به کوم د ســــــــترګو نم خبرې

 باقر

 څوک به راټولې کړي ، د دغه تعبیرونو شیــشې

ې شوې ماتې د خوبونو شیشېزما په سترګو ک  

 

 مونږه! لا نه دى پېژندلى د لفظـــــــونو قــــــدر

 په اخبارونو پاکوو د دکانونو شــــــــــــــــیشې

 

 که په دې ښار کې چــــا په یو بل اعتماد کولـى

 ایښي به نه وى چا د کور په دېوالونو شیــشې

 

ازونو کاڼياخــــــر دي ولېــــــــدل زمـــــــا د او  

 اخر مې ماتي کړې کنه ســتا د غوږونو شیشې؟

 

 ګردونه هم ترینه ویـــــــریږي، نه کیني ورباندې

 دومره بدرنګې شوې د خلــكو د مخونو شیشې

 

 د خپل منزل مخ چرته وګورم هیڅ چل نه راځي

 زما نه ورکې دي باقـــــــــــــره! د خاپونو شیشې

 باقر

یـــــــــــــــم په هر څه، پروردګارهویریږم ګني پوه   

 حالاتو راته لاس ایـــــښی په خـــــــوله، پروردګاره

 

 له مانه یې ته ولـــــــې پـــــــټ ساتلی یې تراوسه؟

 رانیـــــــسمه اسمــــــــان له ګریوانـــــه، پروردګاره

 

هـــــــر ونیوه، د مینې انتها وــــــچــــــترۍ مې په ســ  

 یو څـــــــــوک مې په زړه ډیر را ورېده، پروردګاره

 

 په دوه اربه خلـــــــــــکو کې د سوچ خبره نه ده!؟

 یواځـــــــې وژل کېږي پښــــــــتانه، پروردګــــــاره

 

 منم چې سترګې نه لرم، په سترګو باندې ړوند یم

 خو سترګې رســـــــــــــــمولی شمه زه، پروردګاره

 

ـونه ورته لپـــــــــه کړل باقر په دعاګـــــــــانولاسـ  

 جنـــــګ بـس کړئ چا لیکل په دېواله ، پروردګاره

 باقـــــــر

 د ژوند د تېـــــــــریدو ضرورتـــونه ، څومره ډېر دي

 لاســــــــونه زما دوه دي ، او کارونه څـومره ډېر دي

 

شومــــــــــــــه ستړىپه ډېرو دلیـــــــلونو ورکولـو ،   

 د خلکو په ذهــــــنونو کې سوالونه ، څومره ډېر دي

 

 د عشق په بصــــــیرت دي؟ که د خپل وطن په حال؟

 په دې ښار کې د زړونو تکلـــــیفونه ، څومره ډېر دي

 

 زما او ســـــــــــــتا یوه نخــــــښه د یو بل سره نشته

وقونه ، څومره ډېر ديزما او ستا په کور کې صـــــند  

 

 راستون نه شوم ، زه هم لکه د وخت سکانى ورور یم

 په ځان پــــــــــسې مې کړي اوازونه ، څومره ډېر دي

 

 هر چا د خـاموشــــــــــــۍ جامې اغوستي دي باقره!

 خبرې څومــره کمې دي ، غوږونه څومــــــره ډېر دي

 باقــر

ه خلکو ولګولخلک ورک شوي ، تصــــویرون  

 په رڼا ورځــــــې څراغـــــونه ، خلکـو ولګول

 

 په ما او تا به څنــــګه نه لګي ، فتوې د کفر؟

 په فرښــــــــــــتو هم الزامونه ، خلکو ولګول

 

 د قبــلولو نه خــــــبر نه یم ، خو دومره وایم

 چې د ســجدو په نوم ســرونه ، خلکو ولګول

 

دي ، تر ځنګله آبادي رانشي مرغان خـــــــــفه  

 په هدېرو کــــــــــې دېـــــوالونه خلکو ولګول

 

 د چا وړومـبي دیدار ته دومره وو لېواله خلک

 چې د یو بل ســـره لاســـــــونه ، خلکو ولګول

 

 د چا په خیال خاطر کې هم باقره! چرته نه و

 په داسـې ځاى کې قدمــــــونه ، خلکو ولګول

 باقر

 بس دی دنیا مې ډېـــــرې وکړې تمــــــــــاشې د سترګو

 بربنډ نــــــظر ته مــــې ورواغوستــــې جامې د سترګو

 

 د شوګیـــــــرو وېنه یې خـــــوري ، خوبه راځې او کنه؟

 خلاصــــــــې مې پــــریښي ستا لپاره دروازې د سترګو

 

ا دې هم نه وینمهوره په وره اووســــــــــې راســــره بی  

 ای د کـــــــټ ســــر ته رانه ورکې دي چـشمې د سترګو

 

 د هر ســـړي په اوږه لاس کیـــــږدم ، چـې ته یې جوړې

 ژبۍ مــــــې ولوېده مــــــــــنې په تا پســــــې د سترګو

 

 په دې ویـــــــریږم د بڼو ځنـــــــګل پرې اور وانخـــــلي

و باندې بلــــــــې کړم ډیـوې د سترګو ؟د اوښکــــــو تیل  

 

 لوند شوی خط مې لمر ته ایښی دی ، چې وچ یې کړمه

 صـــــبر مې نه کــــــېږي باقــــــره تر هغــــــې د سترګو

 باقر

 غمونه راغلو بیابه ځانتـــــه نوی ویر جـــــــوړوم

 داسمان ستورو ته لګیایم ســــــــــــتا تصویرجوړوم

 

 دهرچا خپله فیصله دځان منزل به ټــــــــــــــــاکي

 زه به خپل ځان دستا په زلفو کي اسیر جـــــــوړوم

 

 خوب مي لیدلی په لمن کي ملغلري وړمـــــــــــــــه

 ځان ته لګیا یمه په خپله یي تعبیر جــــــــــــــوړوم

 

 په شنه اسمان کي راڼه ستوري راته ګونګ پاته دي

پـــــــــــــل حال بیانوم ځان مقریر جو ړ ومورته خ  

 

 په دې نیمګړي دونـــــــیاګۍ کي ژوندون داسي کوم

 چاته مرید ځان جوړوم چـــــــــــاته یې پیر جوړوم

 

 دبڼو درګي له رنجو سره بهرام تـــــــــه ورکــــــړه

 د زړه په دړه دخوږې میني تحریر جـــــــــــــوړوم

 

ب الله بهرامارواښاد محی  

 اختــــــــره چې راځې لاچي لونګ درســـــــــره راوړه

 د یار غاړي ته هار دبنګړو شرنګ درســـــــره راوړه

 

 ډیرلري مســــــــــافر یم نــــه یې ویــــــــنم نه مي ویني

 راځې خو د څلورو ســـترګو جــــــــــنګ درسره راوړه

 

دا ډیـــــره مـــــــوده مــــــــخکي د ستا په انتظار وو موږ  

 هجران درټولوه د وصــــال بنګ درســـــــــــــــره راوړه

 

 داتیرغم خوبه هیرکړم خو اوس سوال کړم او زاري کړم

 نور غم راته رانه وړې مست اهنګ درســـــــــره راوړه

 

 بــــــــــــــــــــهرام دا ستا په تمه تمه سپین لاسونه ګرځم

 راځه لاس دي په ســـــــــرونکریزو رنګ درسره راوړه

 

 ارواښاد محیب الله بهرام

ي په دنیا کې سمندره پورې لاړمـــــــــــــد مین  

رانه سمه او غره پورې لاړمـــــدیدن پسې دي ګ  

 

 یو سوال مې د جانان د وصال چیري قبول نه شو

لاړملنګ تر دره پوري ــــــد هر زیارت د هر م  

 

و او نه یې کړه قبولهــــپښتون چېرته غلام نه ش  

یبره پوري لاړمــــــــــــــله پوري اباسینه تر خ  

 

ر غوږشوی دلېلاووـــــــــیو شور مې دبنګړیو ت  

وري لاړمــــــزیړی مازدیګری وو تر ګودره پ  

 

 ژوندون مي لري غوره کړ بهرامه له دې خلکو

پوري لاړمد ښکلي ]سروضې[تر هسک قمره   

 ارواښاد محیب الله )بهرام(

 لکه په ګل باندي شبنم په زړه مي ووریـــــــږي

 خوږه جانانه دا ستا غم په زړه مي ووریــــــږي

 

 ستا د دروغو په وعدو مـــــــــــي اعتبار کړی وو

 هغه وعدې هغه ســــــــــتم په زړه مـــي ووریږي

 

ــــم یادوم شیرینههغه وروستۍ شپه دي لا اوس هـ  

 ما به ویل کینه تا ویل ځــــــم په زړه مي ووریـږي

 

 د یار په چـــــــــــــــــــم کې د خندا شیبه ما ونه لیده

 اوښکي وروړم اوښکي راوړم په زړه مي ووریږي

 

 بهرام له ځان سره وړې وړې سلګۍ وکــــــــړمـــــه

ــــي ووریږيد اوښکو کډي بـــــــــاروم په زړه مـــ  

 

 اروښاد محیب الله بهرام

 ماپه تاپســـــــــي ژړل تمامه شپه

 ستاتصویرته مي کـــتل تمامه شپه

 

 مین زړه مي په سلګو ووګرانه یاره

 چي یادونه دي راتلل تمامـــــه شپه

 

 ستادمړوسترګوتصویرمي پنــځولو

 چي لګیاوم په غزل تمامه شــــپه

 

لې جانانــــهبس زماپه ګوتونه رات  

 نورولاړوې مکمل تمامه شپــــــه

 

 بهرام چیري ستاخالونه دي شمېرلي

 وولګیادي په اوربل تمامه شپــــــه

 ارواښاد محیب الله بهرام

 ستا له غمه مي زړه شوري کله کلــــــــــــه

 ستا غمونه پری را اوري کله کلـــــــــــــه

 

ګـــــــــــورمورته ناست په انتظار یم ورته   

 پاس په بام باندي راګوري کله کلــــــــــــــه

 

 د ماشوم پشان په نیمو شپو یې شــــــــــمارم

 ستا غمونه لک ستوري کله کلــــــــــــــــــه

 

 زورور وحشیان را درومي دې کوڅو تــــه

 را نه یوسي څو کمزوري کله کـــــــــــــــله

 

ي سوچ مي یوسيله ژړا مي زړه را ډک ش  

 د شهید وطن پــــــــــــــــــــه لوري کله کله

 

 د غمو پنډ مي په سر دی پــــــسي ګــرځم

 په کوڅو کي دوري دوري کــــــــــله کله

 

 بهرام تل په دروازه کــــــــي بدوا وکړي

 دلته راشي له کوم لوري کــــــــــــله کله

 ارواښاد محیب الله بهرام

راشې خپل وطن ته مابه غـواړي چې ته  

 زه به نه یم تور لحد ته به مــــــــي ژاړي

 په زړګي دي وویشتم پورته دي نـــــکړم

 اې،بې رحمه یاره لاړې پـــــــــسي لاړي

 د غم کاڼي مي په ســــــــر باندي وریږي

 د زړګي خوني مې ټــولې شوې ویجاړي

هزه چې مړ شــــــمه اشنا یاد کې یې سات  

 یم شهید خون بــه مې وي د ستا له غاړي

 زه دي هـــــــــیر کړم تا به هلته هیرومه

 چې بهرام غریب په سپین کفن کې نغاړي

 

 ارواښاد محیب الله بهرام

(c) ketabton.com: The Digital Library



 93 

 غزل

 چې مي ویل بیا به یې نه وینم ما بیـــــــــــا ولیدو

 د رقیب غیږه کي جانان مي پـــــــــــــه خندا ولیدو

 

ا باندي مي نه پریــــــــږدي ښیراوي کويکومه جف  

 ملنګ مي بیا پوري زیارت کي په بدوا ولیـــــــــدو

 

 کله خندا کله ژړا کله سلـګۍ کــــــــومــــــــــــــــه

 دا چي حالات په دې نیــــــــــــمګړي دنیا ما ولیـدو

 

 د پاکې مـــــــــــیني شهادت دي مـبارک وي ورتــه

ــي پاس د دار په تخت کي په خندا ولیدومنصور مـ  

 

 ما ویل جــــنت له خدایه غواړي د جانان به سوال ؤ

 بهــــــــرام مي خوب کي په مکه کي په دوعا ولیدو

 

 ارواښاد محیب الله بهرام

 څوک یې چي دسمال له کلي وباسي
 

 ځـــان دي پوره کال له کلي وباسي

 

 ما دي د خوسر لور چرسي نه بولي

ـــلک دي دا مال له کلي وباسيخـ  

 

 اې غـــربته زه خو دي پردېس کړمه

 تا دي ذلـــــــــــجلال له کلي وباسي

 

 ما دي جانان نه شـــــړي له خپل دره

 ما دي کلیوال له کـــــــــــلي وباسي

 

 یو ځل دي لاسونه په مــــــا واچوي

 بیا دي ما ضیوال له کلي وبـــاسي

 ثنا الله )ضیوال(

14/8/2017دمام   

 غزل

 

ه وسه کیژيــــې اشنا لـــــــــــــمحبت ته م  

ا له وسه کیژيـــــــــــــغاړه راکړه که دې ت  

 

ه یمــــــــــــــي نـــلو وسیاـــد مرغانو د ست  

ه کیژيـــــــــــا له وســــــخو نیولو ته مي بی  

 

رهــون له تندې ســــــچي ټکر خورې د پښت  

یژيـــــــه کـــــــــرنګ د دنیا له وسدغه څه   

 

واړې د زروـــــپه غربت کي چي پیزوان غ  

یژیــــــــــــــــــــــــراته ووایه زما له وسه ک  

 

 ته چي هر ځای یی خوښې دي شه په برخه

ژيــــــــــــــــبس زما خو دا دعا له وسه کی  

 

افر شيــــــــچې دستا غوندې کور پریژی مس  

کیژيا له وسه ــــــــــــــــچ د]ضیواله[ دا  اې!  

 ثنا الله )ضیوال(

8/4/2016دمام   

 ستا خپګان او نوی کال درپسي مرمه

 ته مـي وګوره لږ حال درپــسي مرمه

 

 یاره نه کــــیږي بې تا زندګي نه شــي

 یاره داسي مي ده خیال درپسي مرمــه

 

 زه غیرت یمه نیولی زنګ چي نه وام

کوي مِسکال درپسي مرمـــهته هم نه   

 

 یا به مړ یمه د ستاسو په درشل کــــي

 یا به یم په هسپتال درپســي مــــــرمه

 

 زما مړی به بیا دروړي سرحوضي ته

 بیا مي وکړه استقبال درپـــــــسي مرمه

 

 کلیوال دي چي زما په نامـــــــه بولــي

 ټول خبر دي چي ضیوال درپسي مرمه

21/3/2017 ثنا ضیوال، دمام  

 زه به نه یم خو شــــــــعرونه به مې لولې

 دا لیـــــــــــــــــکلې دیوانونه به مې لولې

 

 زما یارانو به غمجن داسـتان پرې ګل وې

 د خړ قبر بیراغونه بــــــــــــــــه مې لولې

 

 که دې پیر شومه نو بیابه هم شــــکې یی

ــولېدرته جوړ ټول تعویذ ونه به مې لـــ  

 

 ما به تاته وې لیکلــــــــــــې په کاغذ کې

 په زرهاؤ ارمانونه به مــــــــــــــې لولې

 

 ستا بڼو به پرې لیکلی ضیوال جـــــان وې

 د سینې پــــــــــــه سر داغونه به مې لولې

 )ضیوال(

23/3/2016دمام   

 په کلونو غاړه ږدم مســـــــــافري تــــه

ځم مسافـــــــــــري ته اوښکې مه تویوه  

 

 له جنته په خوښې څوک ځي دوزخ تــه؟

 غریبــــــــي ده کور پریږدم مسافري تـه

 

 جمع کړي مې په کور کې نه راتـــــللـې

 ډنډې ډنډې اوښکې وړم مســــــافري تـه

 

 سم قیامت ؤ آه صحنې په ما جـــــــانانه

تهزه چې کله درنه تلم مســــــــــــــــافري   

 

 ستا یادونه دې او سخته بې خوبـــــــــې ده

 ګرانه کله به شم تم مســـــــــــــــــــافري ته

 

 د ضیوال له زړه نه یو الله خبــــــــر وي

 اې !ملګرو چې راځم مســـــــــــــافري ته

22/5/2016دمام   

سینـــــهکجل په سترګو پـــؤرې ګنډ په   

هـــرلنډ په سینبیا مې چې ګرانې کړي د  

 

ريـــــخدایه ته پڅ کړي د جنګونو تـــُبـ  

ړي برغونډ په سینهــچې بیا پښتون نه ک  

 

هـــــاغ میوه نه خورمـــــــــستا د سینې د ب  

ینهــــــتا دې جانانه خدای کړي شنډ په س  

 

ه بــیایمــــــــــــــله پکتیکا به دې جــــانان  

ه سینهـــلاګنډ پــــــــــــسـیل به کاوو د م  

 

یوال دې سپیره عادت ته ګورئــــــد ض  

اتي وي' وې رنډ په سینهــــهر څه ترې پ  

20/6/2016دمام   

 غزل

 

 نه کړي پرې اثــــــــر دا دي قلم غزل

 یار ته به لــــــــــیکم د زړه په دم غزل

 

 اې شــــــــــــاعره یاره یو خو ووایــــه

کړي د زړه غم غزلګوندي چي مي کم   

 

 یاد دي زما زړه په خپګـــــان واړوي

 یاد دي په ما ولیکي ډیر ســـــــم غزل

 

 ما ساده د یار لیـــدو ته ورولـــــــــــئ

 نغد یې رانه واخلئ چي راځــــم غزل

 

 مه یې لوله بیا به دې غمجنه کـــــړي

 ګرمه یې پــــــــخپله بولي ګرم غزل

 

ــی وطن کـــور کړلوپاتي رانه کلــــ  

 ځکه ضیوال لــــــــیکم په صنم غزل

8/4/2017ثنا ضیوال ، دمام   

(c) ketabton.com: The Digital Library



 10

1 

 غزل

ول عمرـــــتاته انتـــــــــــظار به یمه ټ  

ه ټول عمرـــیاره په دي لار بــــــه یم  

 

ان مینهــــــــــناخدایه که ګنها وي د ج  

 خدایه ګنهګار به یمــــــــه ټول عمـــــر

 

ا سوچ مه کړئ چي بوډا شومهښکلو د  

 ستاسو طلبګار به یــــــــــــــمه ټول عمر

 

ناــــــــــزه لکه زخمي مارغه زما اش  

رـــــــــــــتاته په چغار به یمه ټول عم  

 

انــــــــــــستا د محبت په مدرسه کې ج  

ول عمرـــــــــبوخت په استغفار به یمه ټ  

 

ېه سترګي واړوه ما ضیوالــــــــــــــتا ل  

مرــــــــــــــدربدر او خوار به یمه ټول ع  

24/3/2107ثنا ضیوال، دمام   

 غزل

 

 ماته د ماښام اذان کي ته راکـــــــــــــــوه زر اوبـــــه

 زړه ته مي لا کیږي په روژه کي مازدیګر اوبــــــه

 

 پیغلو د نکریزو لاس وهل پکي ما وڅیــــــــــــــښې

افزا هم خوندوري د ګودر اوبــــــــــــــه وې تر روح  

 

 ما به درته وېل په عشق کي څه دي ښکلو څه درکړل

 تا به وېل زړګـــــــــــــــی اوبه دماغ اوبه ځیګر اوبه

 

 ما به په فیسبوک کي ســـــتا تصویر کاتو خو نه به ؤ

 خلکو به غوښتلي لــــــــــــــــه نلکیو په ســــفر اوبه

 

رته مینځلی ده په منډه کـــــــــــــــي په بر ګودرچا د  

 څاڅکي څاڅکي څاڅي دي ضیواله لـــه څادر اوبه

 پاکستان پنډۍ

2018 

 غزل

 

 ماته دې لاس راکړ او مانه شوې فنکاره ورکه

 دا ته نو چــــــــیرته یې لږ راشه انتظاره ورکه

 

 بیرغ په لاس کـــــې یم، د ډزو تماشې ته ولاړ

ي مې نشته او لــه مانه ده هینداره ورکهسترګ  

 

 ما پسې لاس نه وو او خلـکو رانه غوښتې ګوتي

 ما پسې لاس نه وو او تـــه هم وی چیناره ورکه

 

 یقین ته وکړه!ما یي نښي وي، پوره کال ساتلي

 یقین دې وشه هغه څوک ده اوس له ښاره ورکه

 

 تا پسې لاړ شي او ماښام شې بیا یواځې راشې

ه!څه شوي؟ له دې ټول کلې ده لاره ورکهارمان  

 نصیر)آرمان(

 غزل

سړیه راوړو ړيــــم کتار ماښام ګړهــــــــــج سهار  
سړیه تیروو وږــــم زندګي کې ارــــــــــښ داسې په  

 
رالویږي نه ځایه هـــــخپل د چې دي ښي مو سترګي  

سړیه پریږدو پکې سجده کوو لمونځ خپل چې اوس  
 

اوړي حده خپل له هم غم دا او وي دح خفګان د  
سړیه ساتو ترې به ځان لږ وکړو څه موږ یاره  

 
وه نه رسیدلی را دیرهـــــــــــــــه کوره تر زموږ  
سړیه ټاکو ځای ته هدیری کې کور خپل په اوس  

 
کوله اعريـــــــــــــــش داسې لپاره ځان خپل د ما  

ړیهس اووـــویښ پرې ما نو شو به مړ چې ارمان  
 آرمان

 غزل

 

ان وهم ولې؟ـــځان په ځ  

ک قتلوم ولې؟ـــــــــخل  

 

نګهــای!تصویره دا څ  

ې؟ــژبه درته خورم ول  

 

 زړه! په بلا واویښتې

 داسې دې زبیښم ولې؟

 

 وای، ژړا عادت مې شوه

ې؟ــــسترګي ځوروم ول  

 

ې ومــزه دې ښه شیندل  

ې؟ــــــــتا راټولوم ول  

 

ړهیلو ته مې اور ورک  

 یو )ارمان( ساتم ولې؟

 نصیر)ارمان(

 غزل

 

 مرګه بې مودې درغـــاړې وځمه

 راشه که راځې درغــــاړې وځمه

 

 خپل قسمت ته څنګه سزا ورکړمه؟

 دې مې اندیشنې درغــــاړې وځمه

 

 ستا وعدې په نن سـبا کې تیرې شوې

 ښه شو بې وعــدې درغاړې وځمه

 

 بیا مې له تصویر نه سترګې ولویدې

شومه خــــوږې درغاړې وځمهمړ   

 

 ای! ارمانــــه! ته چې په دې لاره تلې

 مـــــــــا به تل لیدې درغاړې وځمه

 نصیر ارمان

 غزل

 

 زمـــــــوږ نارې له سمي غَره وځي

 رشوت خواره اوس له دفتره وځي

 

 ستا د کــــافر حســــــن کـافره مسکا

 د مینې زور مــــــې له پـرهره وځي

 

ــــه ورځ باندې مـــاښام راشيپه رڼ  

 چې مـــسافر د کور لــــه وره وځي

 

 ستا ددیوال سیوري تــــه سیخ درشمه

 د بل چــــــا کور مـــې له نظره وځي

 

 الفاظ راغونډ کړه، او بیا جوړ کړه غزل

 کنه!نو تــــــــــــــــوري له هنره وځي

 

 پـــــــه روح مې لاس کیږده او دا ووایه

ــــې زما ساه د چــــــا نه بره وځی؟چـــ  

 

 !په دې دوه مــخې مـــــلګرتیا ارمانه

 د چا له خولي څـــنګه خبـــره وځي؟

 نصیر)آرمان(

 غزل

 

 یوازي ناست یمه کوټــــه ده او شرنګا د وره ده

 د باندې ورځ ده دلته شپه ده او شرنګا د وره ده

 

ار دېیو څه له ځانه او یو څه له مړې دنیا نه ډ  

 ځان سره ایښي مې باجــه ده او شرنګا د وره ده

 

 د ونو باد ده شڼ شڼی ده او شپیلک وهی څوک

 د کتاب پاڼه سرچپه ده او شــــــــرنګا د وره ده

 

 ځان مې خوږیږې زه له خپله درده نـه یم خبر

 د دروازی مې اندیشنه ده او شرنګا د وره ده

 

م نشتهڅادر مې اېښی دی په څنګ کې او رڼا ه  

 د ارمان بیا څوک میلمنه ده؟ او شرنګا د وره ده

 
 نصیر )ارمان(

 غزل
 تل ناکام ژوندون کومــــــه په دې ښار کې

 
 ټوپک ځان سره ســـــاتمـــه په دې ښار کې

 
 

 زندګــــــي راتــــه د مرګ دعوت راواستاو
 

 ځکه پټ پـــــــټ پسخیدمه په دې ښار کې
 
 

ـــــــــړي کــــــــــــومهد یو چا لپاره لس م  
 

 د یو چا لپاره مرمه په دې ښار کــــــــــــې
 
 

 ما ساتلي وي ریښتیا رښتیا خـــــــــــــبري
 

 په دروغو شرمیدمه په دې ښــــــــــــار کې
 
 

 زړه مې نه وو خو تر اوسه مې کـــــــــوله
 

 شاعري په تا صنمه په دې ښار کــــــــــــې
 

س راکړ ارمانه! چا به سپک کـــړمچا به لا  
 

 داسي خلکو لویومه په دې ښار کــــــــــې
 نصیر)ارمان(

 تا پسی تږی شم او تا پسې اوبه شیندمـــــــــــــــه
 

 دنیا دې ړنګه شي دنیا پسې اوبه شیندمــــــــــــــه
 
 

 د محبت په سترګو بیا هوا کړی خاوري خـــورې
 

هوا پسې اوبــــــــــــــه شیندمهمحبت خوږ دي په   
 
 

 له هغه کوره د یتیم بچي زګـــــــــــیروي راووزي
 

 ځکه کوڅه کې نن هر چا پســـــــــــې اوبه شیندمه
 
 

 هجران یې ښه وو اوس وصــــــــال ته به ملا تړمه
 

 تعبیر د خوب وو چې لیــــــــــــلا پسې اوبه شیندمه
 
 

مـــــانه! ځان ته هیڅ نه وایيپه موږ فتوا ورکړي ار  
 

 په مـــــــــــــــــلا اور بل وي ملا پسې اوبه شیندمه
 
 

 نصیر)ارمان(

 غزل
 زما د سترګو دا رڼا دې مانه څوک نه اخــــــــــلي

 
 ماته دې مرګ راشي خو تا دې مانه څوک نه اخلي

 
 

 زه چې وم تږې تا په لپو کې اوبـــــــــــــــه راکوی
 

کۍ دعا کړمه ستا ساه دې مانه څوک نــه اخلیمور  
 
 

 ژوند نا کرار دی نصحیت د ناصیح هر وخت اورم
 

 په لیلا رنډ شمه چې دا دې ما نه څـــــوک نه اخلي
 
 

 زه دې ژړیږمه خو ستا خوشحـــالي زیاته شه ده
 

 زه دې ژړیږم ستا خندا دې مانه څـــوک نه اخلي
 
 

ـــــــــا وچاوديد زړه په سر مې د غزل تڼاکي بی  
 

 ارمانه! خلک ددنیا دې مانه څوک نه اخــــــــلي
 نصیر)ارمان(

 غزل

؟شوي دېم له ازاره په ما څه ــــــــــــپه ځان مین ی  

؟شوي دېڅه ما ه ـــچیغه کړم له ډاره پې په خوب ک  

 

ې باسمــــکرښي سودایي شوی یم په خپل ګریوان م . 

؟شوي دې شمه په لاره په ماڅه لوم ـــــــــــورته مع  

 

یې ژر ژر وویــل تــه چیــرته یې  بانديپه مسنجر   

؟ي دېنا قراره په تا څه شوي خور ۍزړه می ټال  

 

په زوره وکــړه ې چې تا ټیـکری واچـاوو چیغه د  

وو له ځـاره په ما څه شوی دی؟ ې شه څه مطلب د  

 

يه ژاړیڅ نــــــدا وخـت به ورتــه وایې بیا دهـ يذک  

؟ي دېتر مزاره په تا څــه شــو ېڅه ته را دروم  

 نوروز خان )ذکي(

 

 

 

 

 

 

(c) ketabton.com: The Digital Library



 11

3 

بې به ما نور ځوروي لکه تهـــــــــــــدانتظار شی  

ه خوري لکه تهـاو ماب ګرځويمابه نور ځان ته   

 

ای راغلی یمــهـپه بـازارونـــو تـر هـماغه ځ !! 

رڅوي لکه تهـــچی څوک به داسي انځورونه خ  

 

لم نه کیدلوــــــــــراغــ پاتيه دې هـنر سره هم ل  

وي لکه تهــــدسیندپه غاړه هرسړی څوک رسم  

 

کوې ديګزران  همدغسيذکی دې ناست وی او   

ه تهـستوري شماروي لک دشپېشه کاروبار ده   

 نوروزخان)ذکي(

 .څه خبر ده! اوازونه راپســـې دي

 .دچا چیغي دې اهونه راپســــې دي

 

ه او وحشي شانتې سیلۍ دهتورشپه د  

 له شا تور تور نقابونه راپســـې دي

 

 د بدرنګې زمانې له هره کــــونجه

 د اورونو ځنځیرونه راپــــــسې دي

 

 زما کارونه دي اوستا هـــغه هنر ده

 دا له شا چې کاروانونــه راپسې دي

 

 د ادکې مــورې چیـــــغې را رســیږه

اپسې ديد وحشـــــــــیانو کتارونه ر . 

 

 وا! ذکي لکه بې څوکه څوک ولاړ ده

 غریب نیولی دی غږونه راپسې دي

 نوروز خان )ذکي(

هـــــمـا د چـا په وینـو سـره لاسـونزمـا زچـا  د  

ونهـــداسی حالاتو راته ایشي دې به خوله لاس  

هــــــــبغاوت ده کن ،د اسلامیـت او افـغانیت نــه  

په سپاره لاسونهایشي  يچې مسلمان ورور ته م  

 

کــــويخور ده ژوند ته تمناه نه  داسيوحشت یې   

هــــــــــهـر چـا نیولي دې په خـپله مقبـره لاسون  

 

ـدمــــــــد پـــښتنې پیغلې په دې بـیوسې وژړیــ  

ونهــوو د کــور په دروازه لاس ېاه!! رســم کړ  

 

او سوال مو واخلئ ئد جنګ اورجنه لمن ټوله کړ  

و سره دي لیک په دیواله لاسونـــــــــــــــــهله پلو  

 

ه کوهــهم مي لمونځ ورباند يمړ شه ذک تنديله   

ونهــیې مینځل په وینو سره لاسکې دې سمندر   

 نوروزخان)ذکي(

 غــــزل

 تا لېدلی دې وړې د ژړیــــــدو درد؟

 هره شپه زه تیروم د زړه بـــــــڼو درد

 

څو شعرونه حافیظې نه مې وتلـــــې  

 خدای دې نه وینې په چــا د اولادو درد

 

 موږ که درد لرو ایېنه یې لږ راکم کړې

 خو چا کم کړلـــــــــــــو ددغو آیېنو درد

 

 دا بېلتون هم جهنـم ده خو په ژونـــد کې

 قیامت دې په والله د بېلیــــــــــــدو درد

 

 اوښکې مه پټو پوهیږم چې خـــــــپه یې

رې دې نــــــــازکي په لیمو دردراته ښکا  

 

 اوس له اوښکـــو او غمو سره عادت یم

 ځـــــــــــان ته اخلمه اتله په پیســو درد

 

 نصیراتل

 غــــزل

 په رســــــــــــم شوي انــــځور ځان ته تسلي ورکوم

 دې تنهایي ته څــــــــــــومــــــره زور په تنهایي ورکوم

 

ا زلمــــــی شو زما د زړه په کور کېیاد دې وړوکی ر  

 رانه دې نه ځې اوس زه میــــــــــــــــــــنه د بچي ورکوم

 

 څو کاغذونه مې راوستې په خبـــــــــــــــــــــــــرو باندې

 څو کاغذونو ته لا اوس هم زندګي ورکــــــــــــــــــــوم

 

ـــــــيد یو ناشناخته محبت درد مې په زړه کې اوســـــ  

 زه یو پردې ته د خپل کور زموارې ورکـــــــــــــــــــوم

 

 اتله غواړم یي له خــــــــــدای نه اوس په هر لمانځه کې

ســــــــــــــــاه نو سمدستي ورکوم که زما نه شوه خپله  

 

 نصیراتل

 غزل

 

 آلوتلې اروا راغله دوباره د ځـــــــــان سایې ته

ې کس مې مخامخ شوله څهرې تهچې څهره د تلل  

 

 ستا دنه راتلو احساس د جهنم یوه لــــــــــــهزه ده

 خپل معصوم نظر مې تت شو په کتو د دروازې ته

 

 انتظار نه ستا دیاد نه او بل زور د تنهـــــــــایې نه

 اخیري سلګۍ مې راوړې دغه ځای د مخه ښې ته

 

رورېچې دې وخت و نه را تللې نه دې غوښتم آې مغ  

 اوس نو ژاړه ښه په چیغو زما پاتې نښانــــــــــــــې ته

 

 نن مې وکتل باران ته څو وعدې مې دې په زړه شـوې

 وخ مارغان مې کړل د ننه بیا اتله پنــــــــــــجرې ته

 

 نصیراتل

 غـزل

 ــــــــــــــ

 د تنــــــــــــــــــــــهایـــــې د بیلتانه د اذیت دردورنه

مره مې تیر کــــړل په خپل زړه د محبت دردونهڅو  

 

 د زړه تنګون، یوازیتوب او خاموشــــــي اوف توبه

 بیا را تازه دې کړل بارانه د فطـــــــــرت دردونه

 

 عشق کې ناکام شوم دوزخې شوم ګنهګار شومه زه

 راته را وښــــــــــــــودل ستا یاد د قیامت دردونه

 

ـــــــندا کې نو دا داسي نه دهدا چې مې وینې په خــ  

 په اندرون کې زما شتـــــــه د خپل قسمت دردونه

 

 نن مې په ډک زړه ورتـــــــــــــــه وویل اتله داسې

 ته راکوه زه دې ساتـــــــــــــــــم په زمانت دردونه

 

 نصیراتل

 غـــــــزل

 بې ساه وجود نه مې مزه واخېســــــته

ي کس زما نامه واخېسـتههېر شــــــو  

 

 ما ویل ستا یـــــاد رانه خپه لاړ نه شې

 په بېوسۍ کـــــــې مې ډېوه واخېســته

 

 د تنهایۍ نه به پــــــــرې ځان ساتــمه

 په خاموشۍ مې آیَـــــــــېنه واخېـــسته

 

 د زندګۍ په انتهـــــا کــــــــــــې یمه

تهتانه چې لږ مــــې فاصیله واخېــــس  

 

 اتــــــــــــله څومــــره به مې ودردوې

 د بیا راتلـــــو مې ترې وعده واخېسته

 

 نصیراتل

 غـزل

 بیا به دې ځـــــان نه هم ګیلې راځي، خو زه به نه یم

 اوښکې په مخ به دې دوه درې راځي ،خو زه به نه یم

 

هد بیلتا نه لــــــــــــــه درده مــا چري خـندا ونـه کړ  

 ژونده په تا کې به مـــــزې راځې، خو زه به نه یم

 

 !ستا په شتوالې کې داستا نه شـــوم خو وروسته به آې

 ستا په شان ډېرې قوارې راځـــې، خو زه به نه یم

 

 زما د خولي اظهار اوس شرم د خـــپل ځان نه کوي

 د هو ځواب چې د هغې راځې، خـــــو زه به نه یم

 

وې ډېوه به وې باران به هم وي اتله شپــــــه به  

 ژوند کې به دغسـي صحنې راځې، خو زه به نه یم

 نصیراتل

 غـزل

 یخه یخني ستا دتودي غیږي ارمـــــــان راسره

 تنهایې ونه شوه روان مې کړو خپل ځان راسره

 

 د نفرت حد دې په والله چې زه به څــــــه ووایم

ــــان راسرهدوه درې قدمه په لار نه ځې مسلمـ  

 

 وایه نو څنګه به خوشحال په زندګۍ کـــې یمه

 چې وې دژوند هره لهزه کې هر شی وران راسره

 

 په زړه مې لاس ونیسم ښه ژوره ساه واخلمه

 چرته ناڅاپه مخامخ چې شي جانان راســـره

 

 یه د ډاکټرې یاده څومره زورور یي په خدای

 زه چې ژړیږمه ژړا کوي اسمان راســـــره

 

 نصیراتل

 غــزل

 داچـې ستا یاد ګرځوم لــه ډیره وخته

 زه یو غر په اوږو وړم لـــه ډیره وخته

 

 ستا بڼو نه جوړه شــــــــوي هغه ستنه

 په پرهر کې ماتـــــــــــوم له ډیره وخته

 

 د خــــــپل غم سره رشته جوړول غواړم

 سوال زارۍ ورتـــــه کوم له ډیره وخته

 

دا خپل ځان راباندې پوه شو اخیر هم مې  

 زه چـې غــــــــــلی ژړیدم له ډیره وخته

 

 آیـیـنـې ســره اتـــــــــلــه ګرځـیـدمـــه

 تنهایې نه پــــــــــټیـــدم له ډیره وخته

 

 نصیراتل

 غـزل

 د تنهایې احساس مې خورې لکه لړم لګیادې

 دا یو سړی د څه مودې نه په ځم ځم لګیادې

 

انه تمثل نور نه شم کوای نه یې کومد ژوند  

 لابه تر څو وایم چې وخـت راسره سم لګیادې

 

 د زندګۍ په امیـــدونو مې اوښـتي خـاوري

 له بلي خوا مي بربادۍ کې داستا غم لګیادې

 

 خدایه ج داستا دبندګۍ د غافلۍ له وجــهي

 دیو آدم په بندګۍ کې بل آدم لګیــــــــــادې

 

ـبر دي نصــــــــــــیراتـلهدا دکـافرو یادو ج  

 پر له پسي چې مې باران په مخ د، نم لګیادې

 

 نصیراتل

 اوس مې زړه ستا په یادو باندې خوشحال وي

 هـر ماشـــوم په غوبارو باندې خوشحال وي

 

 دلتــــــــه خلـــک د بل چاڅنګ ته کینی نه

 دلــــته خلــک په ځانو باندې خوشحال وي

 

س راته په چوف چوف باندې سر ديداچې او  

 بــــس همدۍ مې ژړیدو باندې خوشحال وي

 

تا غمو ســــــــره خندا کړم؟ ؟؟ــولي زه به س  

 لیوني په ځنځیرو بــــاندې خوشحال وي؟

 

ـــودو پس یم راغــلی راته ګورهـــــــله مـــــ  

وي په اوبو باندې خوشحال ويـــــــتږي ش  

 

ــــــې همدا بېغوري وژنيو مــــــــد اتل خ  

پلو اسویلو باندي خوشحال ويـــچې په خ  

 نصیر)اتل(

 ساه مـــــــي په وجود کي ګیره شوي ده

 ښــــــکاري چي هغه مي هیره شوي ده

 

 داچــــي دي بیلتون رانه لاس واخیستو

 ګــــــــوره چي خندا مي ډیره شوي ده

 

ـــــمهدرده چي داستا دغم هم نه یــــــ  

 ګورې چي ځواني مي تیره شــوي ده

 

 ته چي راسره وي هلته ښـــه وه خو

 اوس دا زندګي مي ســپیره شوي ده

 

 تاچي ویل اتله ستا پـــــه نوم یې ږدم

 راشـــــــــــــه هغه پاڼه بیره شوي ده

 

 نصیراتل

 زه تاتـــــــه کړ م دعا،ته دعاماته کړ ه نازکي

وال قبلیژي لاس هواته کړه نازکيروژه ده، س  

 دخدای دمهربان اومــــحترم ذات لـــه درباره

 زارۍ دامن ټولي پښتــــــونخواته کړ ه نازکي

 سیالي ضرور ګټم خو؛ګـوره داکارته هم وکړه

 ټپه دمــــــــلالۍ راپســــــي شاته کړ ه نازکي

 !اي!تا له دي حا ضیر متـــکلم سړ ي نه، نه ده

مدرسه دي ترینـه پاته کـــړ ه نازکيمکتب او   

 اي! تاسوخوآذان په خوشا لــــــــــیو بد رګه کړ

 وخ!ما په تړ مو اوښکــو روژه ماته کړ ه نازکي

 یوچاراته قیصه دلــــیوني فیـــــــــــــــضان کوله

 سلګۍ به یي ورو،ورو،ورسره زیاته کړه نازکي

 ګلبدین )فیضان(

 غزل

  

یسته یې چي هیڅ نه لرې مثال ماښامهدومره ښا  

 اخ روژه مـــــــــــــاتی،اخ دکلي کلیوال ماښامه

 یو خواروژه،بله ګرمـــي بل خواته ښه پوهېژې

 هله ژر راشه یم اوښــــــتی په جنجال ماښامه

 ستا دغروب هاغـــــه لږ سره،هاغه دوینو پټۍ

 بیانوي دزیندۍ شــــــــوي منصور حال ماښامه

ډاډ ه شومه دعــطرو بوی کوڅه کي لاړ وشکر،  

 شکر راوړي ستا دراتـــــلو زیری شمال ماښا مه

 هغه ملنګ و، که فیضــــــــــان و،ومي نه پیژانده

 ولي؟زمادنظر مخ ته شوې دیـــــــــــوال ماښامه

(ګلبدین)فیضان  

 رسمومه انځورګره انځورګره انځورونه

ـي له سره انځورونهشروع کړي مـــــــ  

 بلا اوښکي تویول ورتـــــــــه لازم وي

 بلا درد لري اکــــثره انځورونــــــــــــه

 دیوچا په تلاش دارتــــه یو ختلــــــــــي

 اوس مو څاڅي له پرهره انځورونـــــه

 دنښترو په شملویې سینګار شــــــــوی

 ښکلوم دي سلیمان غره انـــــــــځورونه

تلو تلو کې زمــــــا په طرف ګورهلږپه   

 درنه بــــــــــــــــاسم مســافره انځورونه

 پورې څـــوکې ته شپونکی فیضان ختلی

 رســـــــــــــموي له مازدیګره انځورونه

 

(ګلبدین )فیضان  

 مړه پریږ ده دی دي هم راباندي پوه شي

 پروانه كړي چې ټــــول سم راباندپوه شي

امي نه چــــــــــــېړي بیالږه ګوزاره کړيبی  

 کله کله دې چې غم راباندي پـــــــــوه شي

 مه څیرم یـــــې ،مه څیرم یې ،مـه څیرم یې

 څیري ښه دی چې ټول چم راباندي پوه شي

 ترهغو راتـــــــــــه په سپـــکو سپوروسروي

 چې مي وکړي ستــرګي نم رابـــاندي پوه شي

ماشومان راپـــــــــــسي ګوريوخ دکلـــــي   

 وخ له کلـــــــــــي چي راځم راباندي پوه شي

 واه!فیضانه داســـــــــــــــتاد راباندي شک دی

 چي د ف توری لیکم رابــــــــــــاندي پوه شي

(ګلبدین )فیضان  

 غزل

  

 نورچاته نه ښایمه لوی اوهــــــــم واړه دردونه

زمادزخمـــــي زړه دردونههمداسي پټ ښه دي   

 دچادلا سه بس همدومره ســـــــــــزا بس ده زما

 په تش کتو باندي یې راشــــــي په ما مړه دردونه

 وخ خدایه بیا دکـــــــــلي هآغه هدیره کې تېرشوم

 وخ خدایه بــــــــــــیایې په ماراوستل زاړه دردونه

ېیومسافر غریبي مورته په غریب غریب کي وای  

 دســــــــــــفرپنــــــــډوکي مې بندپه بند تړه دردونه

 هلـــــــه ژر ژر که،دفیضان په نوم دمګردی هلته

 ترهـــــــــآغه پوري غرني کلي دې وړه دردونه

 

(ګلبدین )فیضان  

  غزل

 څوک یې ددومره تپوس نشته چې داولي ژاړي

 ددروازې ترشــــایوڅــوک درپسي غلي ژاړي

عاکې یــــــــــــادوي اوبیاسلګۍ هـم کوېتا په د  

 درپسي هرلمانځه کې هـــــــآغه نازولــي ژاړي

 دکلیوالي زړه دې دومره نــــرم شـــوی دی اوس

 چي ماشومان هم ورته ستانــــامـــه اخَلي ژاړي

 زموږدښاردنجونو هیڅ خندانصـــــــیب کې نه ده

ژاړي زموږدښارنجوني اکثرچې مالیــدلــــــــي  

 هغه چي تیر کال به یې دلته زمــــزمـــــې کولې

 هغه کوچۍ سږکال دغره سرتــــــه ختلـــي ژاړي

 لاسونه پورته کړي دعاکوي اومن غــــــــــواړي

 واه،څه له درده ژاړي واه،څومره سپېڅلي ژاړي

 اې!دادي څه کېژي فیضانه دادکو م کـــلـــــــي ده

راغلـــــي ژاړي زموږ کوڅې ته څوک په تاپسې  

(ګلبدین)فیضان  

  غزل

 په دغـــــه ښارکې دهرچاراپسي پام شوی دې

 اخ په نــــازک وجودمي حکم داعدام شوی دې

 یو اعــــــلان واورئ کلیوالو جنازې ته راشئ

 زما دټـــــــــولو آرمانو نو قتل عام شوی دې

 دسپین غر څــــــــــوکي ته ختلی یم نارې وهمه

له ژر راشــــــــئ دجنګو نو اختتام شوی دېه  

 په نافهمۍ کـــې مي په زړه باندي لوی جبرکړی

 په نافهمۍ کـــې مې نظرپه پوري بام شوی دې

 په هـــــغه کـــورکې دفیضان نامه ویل جرم دی

 په هــــغه کورکې خو بندیزپه دغه نام شوی دې

(ګلبدین)فیضان  

 غزل

هــم ونه کړ ددغي بیمارۍ علا ج هیـــــــــچا  

 ولي هیــــڅ نه لري دااوښکي اوسلګۍ علا ج

 دومره سپېــــــڅلي مــــقدس مرض نیولی یمه

 زما دسپېڅلي زخم نـــــــــــه لري نړۍ علاج

 دافغانۍ خاوري یو دغه خـــصلت خوندراکوي

 ژرپکي وشي دسرکـــــــــــــشه ککرۍ علاج

رور څــــــــــــښليهغې په تاپسي و زهر زو  

 ځکه خو ونه شو دهاغي لېونۍ عــــــــــــلاج

 خپله دعاکوم اوخپله پرې آمین وایمــــــــــــــه

 پام چې څوک ونه کړي زما دتنهایۍ عـــلاج

 دهرجومات له منارې ورته سلګۍ وهـــم نور

 فیضانه نه راځي دقام دبېغورۍ عــــــــــلاج

(ګلبدین )فیضان  

 که دکلي که دښار مسلمــــــــــــــــــــــــــاني ده

 په اکثروکې دډارمسلــــــــــــــــــــــــــــماني ده

 ځکه جنګ دپښـــتانه کورکې میلــــــــــــمه  دی

 پښتون کړی نن پــه جار مســــــــــــــــلماني ده

 دټوپک خوله دې کنــــــــټرول کړه صبر،صبر

لږشه درایسار مسلــــــــــــــــــــماني دهګرانه   

 وایې لمونځ هــــــــم درقیب جومات کې نه کړم

 څومره ښکلــي مي دیار مسلمانـــــــــــــــي ده

 ببرسري یتــــیمان درپســــــــــــــــي ګرځــــــو

 سولــي وکړه راتـــــــــه ځار مسلــــــماني ده

ارکلي نه شــــــړلو؟څـــوک؟فیـــــضان دي دی  

 اې مـــــلا درتـــــــــــه په کال مسلمـــــاني ده

(ګلبدین )فیضان  

 

 

 

 

 

 

 

 غزل

 خوب رانه لاړشـــــــــــې تل کومه ستړي ستړي سلګې

 ته نــــــــــــــــور قبولي کړه اې!خدایه زما کړي سلګۍ

ناکي ټکيداپه شیــــــــــبو شیبو بـــــــــــــــاران او وهشت  

 دایو یتیم تر دغه ځــــــــــایــه دي راوړي ســــــــــــــلګۍ

 ! ظالـــــــمه قــــــــــــدر یې کوه هـــــسي یې مه بوله اې

 درته به تندرشي یووخت ددې زوی مړي سلــــــــــــــګۍ

 یواعلان واورئ !اعلان واورئ !نوریې هیڅ ونه ویــــــل

وې نـــوري لوړي ســــــــــــلګۍله منارې نه دجومات ش  

 فیضانه ستړی مسافروم پــــه آرمان شهـــــــــــــــــــــید وم

 چې راوتې مې دتا بوت لــــــــــــــــــــه هري دړي سلګۍ

(ګلبدین )فیضان  

 غزل

 

 نړۍ ته جنګ اعلانومه دقلــــــــم پــــــــه څــوکه

ــــــــــــــــه څـــــــوکــــههېواده تا ابادومــه دقلم پـ  

 دسپین غر څوکه باندي لوی افغانستا ن لیکمـــــــه

 څنګ کې یــــــې امن رسمو مـــه دقلم په څوکـــــه

 دشهید پلا رهـــــــغه یـــــتیم سلګو نېولـــی بــــچی

 که خدای کول قرارومه دقـــلـــــــم پـــــه څــــو که

پـــــخوانۍ جذبــــــه بـــــــــه داسلا مي نړۍ هماغه  

 نړۍ ته بیا ورښکارومه دقـــــــلم پــــــــــه څوکــــه

 بیا ونــــــــــه کړې رقیبه پام داستعمار کوشش د ي

 داځلي خوله درماتومه دقلم په څوکــــــــــــــــــــــــه

 فیضانه چرته که دسولي اختر دلته راشـــــــــــــــــې

ګي به دواړه تورومه دقلم په څـــــــــــــــــــوکهستر   

(ګلبدین )فیضان  

 غزل

 ما به لــــــمنه کې راوړې له پوري غــــره ډبرې

 درقیب سرته مې اوس ایښـــــــي دي پوره ډبرې

 دلته هواسره سیالي مـــــــــوږپـــــــــــه ډبرو کوو

ډبــــــــرېڅادره فلمونځ چې کوو هم راته ږدو په   

 ستا لېونی اوس لېونی دی والله سم لــــــــېونــــــی

 که باورنه کوې راځه پسي شــــــــــماره ډبــــرې

 تاته مې نه ویل چې دلته دوباره مـــــــه راځـــــه

 منل دي نه و،اوس پـه سرسر باندي خوره ډبرې

 زموږدکلـــــــــــــــي یوشاعر دی دفیضان په نامه

شپه ولي زمــــــــوږ کورتـــــه په تیاره ډبرې هره  

 

(ګلبدین )فیضان  

